
Útdráttur 

 
 
Spurningalistinn um ógagnleg viðhorf (Dysfunctional Attitudes Scale; DAS) var hannaður af Weissman 

og Beck árið 1978 í þeim tilgangi að meta ógagnleg viðhorf sem eru algeng í þunglyndi. Ógagnleg 

viðhorf eru hluti af hugrænni kenningu Becks en hann telur viðhorf af slíku tagi orsaka þær breytingar 

sem fram koma í hugsun og hegðun í þunglyndi. Tilgangur þessarar rannsóknar var að skoða 

próffræðilega eiginleika bæði A og B útgáfu DAS listans í íslenskri þýðingu og athuga hvort þær séu 

hliðstæðar í raun. Þátttakendur voru alls 483 nemar við Háskóla Íslands sem valdir voru af hentugleika 

og svöruðu þeir DAS listunum ásamt öðrum mælitækjum. Báðir DAS listarnir voru þáttagreindir með 

lýsandi þáttagreiningu. Niðurstöður leiddu í ljós að áreiðanleiki listanna beggja var góður og fylgni 

milli þeirra há. Draga má aðgreiningarréttmæti listanna í efa, þar sem fylgni þeirra við önnur mælitæki 

sem mæla þunglyndi annars vegar og kvíða hins vegar var svipuð sumum tilfellum. Lýsandi 

þáttagreining sýndi að DAS-A listinn samanstóð af tveimur þáttum, mat á frammistöðu og þörf fyrir 

samþykki, og DAS-B af þremur þáttum, mat á frammistöðu, sjálfsstjórn og þörf fyrir samþykki. Frekari 

rannsókna er þörf á listunum, þá sérstaklega á DAS-B, til að hægt sé að segja betur til um hvort 

útgáfurnar teljist hliðstæðar í raun. 

Inngangur 

 

Flest fólk kannast við það að verða stundum niðurdregið, áhugalaust og eiga erfitt með að koma 

hlutum í verk. Skap fólks og líðan er síbreytilegt og getur stjórnast af ýmsu svo sem umhverfinu 

og arfgengum, þroskabundnum, félagslegum og líkamlegum þáttum (Oddur Bjarnason, 1990). 

Minniháttar geðsveiflur eru eðlilegar hjá heilbrigðu fólki. Það er ekki fyrr en slíkar sveiflur 

verða síendurteknar eða truflandi fyrir fólk, eða hamla virkni þess, að þunglyndi er hugsanlega 

greint (Eiríkur Örn Arnarson, 1993; Tómas Zoëga og Gísli Á. Þorsteinsson, 1993). Þunglyndi 

er vel þekkt hugtak sem flest allir hafa heyrt um og margir upplifað. Fagaðilar sjá um að greina 

þunglyndi út frá einkennum skjólstæðinga og nota til þess geðgreiningarviðtöl og viðeigandi 

mælitæki eins og spurningarlista. Einkennum í þunglyndi er oft stillt upp á alvarleikaróf og 

geta mælitæki gefið til kynna hversu alvarleg einkennin eru miðað við aðra í sömu stöðu 

(Nolen-Hoeksema, 2014). Til að mælitæki gefi rétta niðurstöðu er mjög mikilvægt að vel hafi 

verið staðið að þróun þeirra svo þau séu réttmæt og áreiðanleg mæling á þeim hugsmíðum sem 

þeim er ætlað að mæla. Nauðsynlegt er að athuga þessa próffræðilegu eiginleika mælitækja í 

mismunandi úrtökum og skoða hvort munur sé milli kynja og menningarsvæða. Tilgangur 

þessarar rannsóknar er að meta próffræðilega eiginleika íslenskrar útgáfu af spurningalistum 

sem eiga að meta ógagnleg viðhorf (dysfunctional attitudes), DAS-A og DAS-B, sem eru talin 

vera áberandi í þunglyndi. 

 

Eðli og einkenni þunglyndis 

Þunglyndi er lyndisröskun (mood disorder) sem hefur ýmsar birtingarmyndir en algengasta 

tegund þunglyndis er einskauta þunglyndi (unipolar depression; Nolen-Hoeksema, 2014), sem 

má skipta í tvær gerðir, annars vegar alvarlega geðlægð (major depressive disorder) og hins 

vegar óyndi (persistent depressive disorder; Nolen-Hoeksema, 2014). Samkvæmt 

greiningarkerfi Bandarísku geðlæknasamtakanna, DSM-5 (American Psychiatric Association, 

2013), eru aðaleinkenni alvarlegrar geðlægðar depurð sem úr samhengi við tilefni og aðstæður. 

Þunglyndi fylgir áhugaleysi á hlutum sem áður vöktu hrifningu, flatar tilfinningar, mikil þreyta 

eða orkuleysi. Einnig verða breytingar á líkamsstarfsemi, en til dæmis getur svefnþörf aukist 

eða minnkað, matarlyst breyst og alhliða virkni einstaklingsins getur minnkað. Hreyfingar geta 

orðið hægari og hugsun og viðbrögð hæg og þokukennd. Þunglyndinu fylgja oft erfiðleikar við 

að halda einbeitingu og að taka ákvarðanir og margir sem glíma við þunglyndi verða varir við 

sjálfsvígshugsanir (APA, 2013; Beck og Greenberg, 2000; Nolen-Hoeksema, 2014). 

Samkvæmt DSM-5 þurfa að minnsta kosti fimm einkenni þunglyndis að vera til staðar á 

hverjum degi yfir tveggja vikna tímabil til þess að hægt sé að greina alvarlega geðlægð. 

Einkennin þurfa að valda klínískt marktæku uppnámi og skerða virkni á einhverju sviði í 

daglegu lífi, til dæmis félagslega eða í vinnu (APA, 2013).  

Einkenni óyndis eru svipuð einkennum alvarlegrar geðlægðar nema það þurfa tvö eða 

fleiri þunglyndiseinkenni að vera til staðar flesta daga yfir tveggja ára tímabil eða lengur (APA, 

2013).  Á þessum tveimur árum má ekki koma fram lengra tímabil en tveir mánuðir í senn án 

einkenna. Algengustu einkenni óyndis eru breytingar á matarlyst, breytingar á svefnvenjum, 

orkuleysi, lágt sjálfsálit, einbeitingarleysi og vonleysistilfinningar (APA, 2013).  

 

Kynjamunur og algengi þunglyndis  

Konur virðast vera um tvöfalt líklegri til að greinast með þunglyndi heldur er karlar og er þessi 

kynjamunur óháður kynþætti, menningu og þjóðerni (Nolen-Hoeksema, 2003). Í grein Nolen-

Hoeksema (2003) um kynjamun í þunglyndi kemur fram að lífstíðaralgengi hjá konum sé 

21,3% á meðan það er 12,7% hjá körlum. Ekki er vitað nákvæmlega hvers vegna þessi munur 

er en ýmsar tilgátur hafa verið settar fram þess efnis og ljóst er að margir þættir liggi að baki. 

Kynjamunur í þunglyndi hefur verið tengdur við stöðu kvenna í samfélaginu, hormónabúskap 

og ýmsa streituvaldandi atburði eins og kynferðislegt ofbeldi (Nolen-Hoeksema, 2001; Tómas 

Zoëga og Gísli Á. Þorsteinsson, 1993).  

Þunglyndi er ein algengasta geðröskunin en lífstíðaralgengi er talið vera á bilinu 4-20%,  

þó einhver menningarmunur sé þar á (Andrade o.fl., 2003). Þunglyndi virðist vera algengara í 

vestrænum löndum og löndum þar sem örar breytingar eru í stjórn- og efnahagsmálum heldur 

en til dæmis í löndum í Asíu (Chentsova-Dutton og Tsai, 2009). Lífstíðaralgengi er lægst í 

Japan, eða 3%, en mun hærra í Bandaríkjunum, eða 16,9% (Andrade o.fl., 2003). Algengt er 

að tíðni þunglyndis sé á bilinu 8-12% (Andrade o.fl., 2003; Chentsova-Dutton og Tsai, 2009; 

Tómas Zoëga og Gísli Á. Þorsteinsson, 1993).  

Samsláttur þunglyndis og kvíða 

Talið er að um 70% þeirra sem greinast með þunglyndi þjáist einnig af annarri geðröskun 

einhvern tímann í lífinu (Nolen-Hoeksema, 2014). Einkenni þunglyndis geta komið fram með 

flestum geðröskunum, annað hvort sem aðaleinkenni eða með öðrum einkennum sem eru meira 

áberandi (Tómas Zoëga og Gísli Á. Þorsteinsson, 1993). Þó er algengast að samsláttur sé á 

milli þunglyndis og kvíða. Rannsóknir hafa sýnt að rúmlega helmingur þeirra sem greinast með 

þunglyndi greinast einnig með einhvers konar kvíðaröskun á lífsleiðinni en þær niðurstöður 

hafa komið fram í mörgum ólíkum menningarsamfélögum (Andrade o.fl., 2003; Kessler og 

Wang, 2009; Tómas Zoëga og Gísli Á. Þorsteinsson, 1993).  

Rannsóknir hafa sýnt að almenn kvíðaröskun (generalized anxiety disorder) getur verið 

sterkur forspárþáttur fyrir fyrstu þunglyndislotu. Í flestum tilfellum af samslætti þunglyndis við 

aðrar raskanir virðist þunglyndi vera sú röskun sem kemur fram seinna (Andrade o.fl., 2003; 

Kessler og Wang, 2009). Kvíði getur verið áhættuþáttur og virðist vera að fólk með sögu um 

kvíða geti verið í aukinni hættu á að fá þunglyndi, jafnvel þó svo að kvíðinn sé ekki lengur til 

staðar (Kessler og Wang, 2009). Ein algengasta kvíðaröskunin er almenn kvíðaröskun en 

rannsóknir sýna að um 14% einstaklinga uppfylla greiningarskilmerki röskunarinnar á 

einhverjum tímapunkti ævinnar og er hún algengari hjá konum en hjá körlum (Nolen-

Hoeksema, 2014; Vesga-López o.fl., 2008). Til að greinast með almenna kvíðaröskun þurfa 

ýmis einkenni að vera til staðar. Til dæmis þarf að upplifa mikinn kvíða sem er ekki í samræmi 

við aðstæður og miklar áhyggjur flest alla daga í að minnsta kosti sex mánuði vegna ýmissa 

atburða eða uppákoma. Sá sem upplifir kvíða á í erfiðleikum með að hafa stjórn á áhyggjum 

sínum og einkennin þurfa að vera það sterk að þau valda honum klínískt marktæku uppnámi 

og skerða félagslega virkni hans eða vinnugetu. Kvíða og áhyggjum í þessu magni geta oft 

fylgt líkamleg einkenni og til að greinast með almenna kvíðaröskun þurfa að minnsta kosti þrjú 

líkamleg einkenni að fylgja í kjölfar kvíðans. Líkamlegu einkennin geta verið einbeitingarleysi, 

pirringur, sífelld vöðvaspenna, þreyta eða svefntruflanir (APA, 2013).  

Hugrænar kenningar um þunglyndi 

Ýmsar kenningar hafa verið settar fram um undirliggjandi orsakir þunglyndis og hvernig 

röskunin þróast. Hugrænar kenningar í sálfræði ganga út frá því að það séu hugsanir, viðhorf 

og skoðanir sem móta hegðun og upplifun tilfinninga (Nolen-Hoeksema, 2014). Aaron T. Beck 

er frumkvöðull hugrænna kenninga um þunglyndi og þróaði fyrstu hugmyndirnar um hugræna 

atferlismeðferð sem er algengt meðferðarform við þunglyndi og hefur sýnt góðan árangur 

(Beck, Rush, Shaw og Emery, 1979). 

 

Hugræn kenning Becks  

Í einni af bókum sínum um þunglyndi segir Beck (1967) að þó að þunglyndi hafi verið þekkt 

hjá mannkyninu í rúmlega 2000 ár þá sé enn ekki búið að finna fullnægjandi skýringu á 

dularfullu og mótsagnakenndu eðli þess. Beck hefur helgað stórum hluta lífs síns rannsóknum 

á þunglyndi og skrifað mikinn fjölda greina og bóka um röskunina. Hugræna kenningin hans 

um þunglyndi leggur áherslu á að útskýra þær villur í hugsun og túlkun sem verða til þess að 

þunglyndi þróast (Beck, 1967).  

 

Hugræna þrenningin. Eins og áður hefur komið fram hefur þunglyndi í för með sér miklar 

breytingar á skapgerð og hegðun. Beck (1967) telur þessar breytingar vera vegna þrenns konar 

hugsanaskekkju sem felst í neikvæðri sýn á sjálfan sig, umheiminn og framtíð sína. Hann 

kallaði þessi þrjú neikvæðu hugsanamynstur hina hugrænu þrenningu (cognitive triad). Fyrsti 

hluti þrenningarinnar felst í því að túlka reynslu á neikvæðan hátt. Til dæmis að telja að allt 

það sem illa fer sé manns eigin sök. Annar hlutinn felst í neikvæðri sýn á sjálfan sig, til dæmis 

tilfinningar um að vera ófullnægjandi og verðskulda ekki hamingju í lífinu. Þriðji og síðasti 

hlutinn felst í því að líta á framtíðina neikvæðum augum og sjá fram á að núverandi erfiðleikar 

munu vera áframhaldandi og að líðan sé óstjórnleg (Beck, 1967).  

Þessi hugsanaháttur telur Beck (1967) að sé tilkominn vegna ógagnlegra viðhorfa sem 

fólk hefur til að bera og geta haft áhrif á bæði líðan og hegðun þeirra sem þjást af þunglyndi. 

Það sem einkennir þessar neikvæðu hugsanir er að þær eru sjálfvirkar, óskynsamlegar og sá 

þunglyndi telur þær trúlegar og kemur því sjaldan auga á sína eigin hugsanavillu, sama hversu 

órökrétt hún er (Beck og Greenberg, 2000). Að sjálfsögðu er algengt að finna fyrir ógagnlegum 

og neikvæðum hugsunum annað slagið en ef þunglyndi er ekki greint eða einkenni þunglyndis 

ekki komin fram er oftast hægt að leiða slíkar hugsanir hjá sér. Sá sem er haldinn þunglyndi er 

hins vegar endurtekið að finna fyrir hugsunum af þessu tagi og á í erfiðleikum með að útiloka 

þær úr huga sínum (Beck og Greenberg, 2000). Það eru þessar neikvæðu hugsanir sem bæði 

orsaka og viðhalda þunglyndi einstaklinga (Nolen-Hoeksema, 2014). 

 

Skemu í þunglyndi. Annað sem Beck fjallar um í kenningu sinni eru hugræn skemu. Skemu 

flokka öll þau áreiti sem verða á vegi fólks og virkjast þegar ákveðin áreiti birtast og gerist það 

oftast ómeðvitað (Abela og D’Alessandro, 2002; Beck, 1967). Með aðstoð þessara skema 

flokkum við og kóðum áreiti og þar af leiðandi hafa skemu áhrif á það hvernig við túlkum 

heiminn í kringum okkur. Fólk sem þjáist af þunglyndi hefur til að bera ógagnleg skemu sem 

gera það að verkum að atburðir eru frekar túlkaðir ómeðvitað á neikvæðan hátt án þess að 

tilefni sé til (Beck o.fl, 1979). Kenning Becks byggir á svokölluðu næmis-streitu líkani 

(diathesis-stress model) um þunglyndi. Samkvæmt því líkani virkjast neikvæð eða vanvirk 

skemu í hugsun ekki nema einhvers konar streita eða áfall eigi sér stað. Áður en áfall á sér stað 

eru þessi skemu hulin og óvirk en ef þau virkjast hafa þau áhrif á úrvinnslu og túlkun áreita 

(Abela og D’Alessandro, 2002). 

 

Hugsanaskekkjur. Hugsanaskekkjur eru algengar í þunglyndi en þá er hugsun bjöguð og ólík 

hugsun þeirra sem ekki þjást af þunglyndi. Þeir sem kljást við þunglyndi eiga það til að draga 

ályktanir án þess að vita allar upplýsingar, einblína á lítil smáatriði og alhæfa út frá einu atviki. 

Þunglyndir eiga það til að sjá heiminn í svarthvítu og hafa oft innri, almennan og stöðugan 

skýringarstíl (Beck o.fl., 1979). Hugsanaskekkjur þunglyndra tengjast hugrænu þrenningunni, 

en ógagnlegar hugsanir þunglyndra um sjálfan sig, umheiminn og framtíðina skapa viðhorf 

sem hugsanaskekkjur viðhalda (Nolen-Hoeksema, 2014). 

 

Jórturhugsanastíll 

Viðbrögð og hugsanir um tilfinningar og líðan geta verið margvíslegar. Kenning Susan Nolen-

Hoeksema (1991) um viðbragðsstíl (response style theory) við þunglyndi skýrir frá 

jórturhugsanastíl (rumination). Sá skýringarstíll felur í sér jórturhugsanir sem eru neikvæðar, 

síendurteknar og ósjálfráðar niðurrifshugsanir um einkenni þunglyndisins og hugsanlega orsök 

og afleiðingar þessara einkenna (Nolen-Hoeksema, 2004).  

Jórturhugsanastíl er oft lýst sem endurvinnslu hugsana þar sem hugsanir og hugmyndir 

koma fram aftur og aftur. Munurinn á jórturhugsunum og þeim neikvæðu ósjálfráðu hugsunum 

sem koma fram í hugrænu kenningu Becks er sá að jórturhugsanir eru frekar skilgreindar sem 

hugsanastíll heldur en út frá neikvæðu innihaldi hugsana (Joormann, 2009). Í stað þess að leiða 

til lausnar á vandanum geta þessar hugsanir stuðlað að því að lengja og dýpka þunglyndislotuna 

(Joormann, 2009; Nolen-Hoeksema, 1991; Nolen-Hoeksema, 2004). Samkvæmt kenningu 

Nolen-Hoeksema (1991) um skýringarstíl geta jórturhugsanir haft margvísleg áhrif á lengd 

þunglyndislota. Til dæmis auka hugsarnir af þessu tagi líkurnar á því að hugsun sé neikvæð og 

skekkt en einnig getur jórturhugsanastíll dregið úr félagslegum stuðningi (Nolen-Hoeksema, 

2004). Talið er að jórturhugsanastíll sé algengari hjá konum og gæti það verið þáttur í 

kynjamun í þunglyndi sem áður hefur verið nefndur (Joormann, 2009). 

 

 

Spurningarlisti um ógagnleg viðhorf 

Spurningalistinn um ógagnleg viðhorf (Dysfunctional Attitudes Scale; DAS) var þróaður af 

Arlene N. Weissman og Aaron T. Beck (1978). Listinn var hannaður út frá hugrænni kenningu 

Becks um þunglyndi og er hlutverk listans að mæla ógagnleg viðhorf og skekkta hugsun sem 

sú kenning gerir ráð fyrir að séu til staðar í þunglyndi. Atriði listans samanstanda af 

staðhæfingum sem taldar eru meta hvort slík viðhorf eða hugsun séu til staðar. Við þróun listans 

voru mörg atriði samin sem talin voru endurspegla þau viðhorf og hugsanir sem einkenna 

þunglyndi og þau lögð fyrir nemendaúrtak. Eftir að búið var að meta skýrleika og 

yfirborðsréttmæti atriðanna, voru 100 atriði valin í frumgerð listans (Weissman og Beck, 

1978).  

Listinn er sjálfsmatskvarði og er hverju atriði svarað á sjö punkta Likert kvarða og 

þátttakendur merkja hversu sammála eða ósammála þeir eru staðhæfingunni sem atriðið setur 

fram. Í flestum atriðum listans stendur fyrsti punktur Likert kvarðans (mjög ósammála) fyrir 

gagnlegasta viðhorfið, en í sumum tilvikum er staðhæfingunum snúið og þá merkir fyrsti 

punktur kvarðans ógagnlegasta viðhorfið. Ef merkt er við fyrsta punkt Likert kvarðans fæst eitt 

stig fyrir það atriði, en ef merkt er við sjöunda punkt Likert kvarðans fást sjö stig. Í atriðum þar 

sem staðhæfingarnar eru snúnar er stigagjöf öfugt farið, sjö stig fyrir fyrsta punkt og eitt stig 

fyrir sjöunda punkt. Til að finna heildarskor eru stigin fyrir öll atriðin lögð saman. Því 

ógagnlegri sem viðhorfin eru því hærra er skorið. Heildarskor á upprunalegu útgáfunni getur 

verið á bilinu 400-700 (Weissman, 1979; Weissman og Beck, 1978). Við prófun á frumgerð 

listans kom í ljós að fyrirlögn var of tímafrek. Því var hinn upprunalegi 100 atriða listi 

þáttagreindur og tvær hliðstæðar útgáfur listans settar fram í kjölfarið, útgáfa A og útgáfa B, 

sem innihalda 40 staðhæfingar hvor (Weismann, 1979). Listarnir eru þekktir undir 

skammstöfununum DAS-A og DAS-B. Stigagjöf er eins farið og í upprunalegu 100 atriða 

útgáfunni, en þar sem hliðstæðu útgáfurnar eru styttri þá getur heildarskor þátttakenda einungis 

verið á bilinu 40-280. Svo virðist vera að notkun á DAS-A listanum hafi verið algengari í fyrri 

rannsóknum  (de Graaf, Roelofs og Huibers, 2009; Dozois, Covin og Brinker, 2003; Wong, 

Chan og Lau, 2008). Atriði beggja útgáfna listans má sjá í töflu 1.  

Tafla 1. Atriði DAS-A og DAS-B listanna í íslenskri þýðingu 

 DAS – A DAS-B 

1. Það er erfitt að vera hamingjusamur nema maður líti vel út, sé gáfaður, ríkur og 

skapandi 

Maður getur verið hamingjusamur/söm þó maður leggi sig ekki fram við að 

þóknast öðru fólki 

2. Hamingja veltur frekar á viðhorfi mínu til sjálfs mín/sjálfrar mín, frekar en hvað 

öðru fólki finnst um mig 

Ég verð að heilla nýja kunningja með framkomu minni, greind eða hnyttni, annars 

mun þeim ekki líka vel við mig 

3. Fólk mun líklega hafa minna álit á mér ef ég geri mistök Ef ég set þarfir annarra ofar mínum, þá ættu aðrir að hjálpa mér þegar ég þarf á 

því að halda 

4. Ef ég stend mig ekki alltaf vel, þá mun fólk ekki bera virðingu fyrir mér Það er skammarlegt að sýna veikleika sína 

5. Að taka jafnvel smávægilega áhættu er heimskulegt því afleiðingarnar geta verið 
hörmulegar 

Fólki mun líka vel við mig, jafnvel þótt ég njóti ekki velgengni 

6. Það er mögulegt að ávinna sér virðingu annarra án þess að vera sérstaklega 
góður í einhverju 

Fólk sem nýtur velgengni (lítur vel út, er þekkt eða ríkt) hlýtur að vera 
hamingjusamara en aðrir 

7. Ég get ekki verið hamingjusamur/söm nema flestir sem ég þekki dáist að mér Ég ætti að reyna að heilla annað fólk ef ég vil að því líki vel við mig 

8. Ef manneskja biður um hjálp, þá er það merki um veikleika Ef manneskja sem ég elska, elskar mig ekki, þá þýðir það að enginn getur elskað 

mig 

9. Ef ég stend mig ekki jafn vel og aðrir, þá þýðir það að ég er óæðri manneskja Ég ætti að geta leyst vandamál mín fljótt og án mikillar fyrirhafnar 

10. Ef ég geri mistök í því sem ég tek mér fyrir hendur, þá er ég misheppnuð 
manneskja 

Ef einhver sýnir mér engan áhuga, þá þýðir það að honum líki ekki vel við mig 

11. Ef maður getur ekki gert eitthvað vel, þá er til lítils að vera að því Ég ætti að geta þóknast öllum 

12. Að gera mistök er í lagi því ég get lært af þeim Annað fólk getur sýnt mér umhyggju, jafnvel þótt það viti um alla mína veikleika 

13. Ef einhver er mér ósammála, þýðir það líklega að honum líki ekki við mig Það er hræðilegt ef fólki sem mér þykir vænt um, þykir ekki vænt um mig 

14. Ef mér mistekst að hluta til, þá er það jafn slæmt og að mistakast algjörlega Gagnrýni þarf ekki að koma þeim sem er gagnrýndur í uppnám 

15. Ef fólk veit hvernig maður er í raun og veru, þá mun það hafa minna álit á manni Líf mitt er einskis virði nema ég nái árangri 

16. Ég er einskis virði ef manneskjan sem ég elska, elskar mig ekki Fólk ætti að búa sig undir það versta, annars verður það fyrir vonbrigðum 

17. Það er hægt að fá ánægju út úr því að gera eitthvað, óháð því hvernig það fer Ég verð að vera gagnleg(ur), afkastamikil(l) og skapandi, annars hefur lífið engan 

tilgang 

18. Fólk ætti að eiga raunhæfar líkur á að ná árangri áður en það hefst handa við að 

gera eitthvað 

Maður ætti að hafa minna álit á sér, ef annað fólk samþykkir mann ekki 

19. Gildi mitt sem manneskja veltur mikið á því hvað öðrum finnst um mig Ég þarf ekki velþóknun annarra til að vera ánægð(ur) 

20. Ef ég geri ekki hámarks kröfur til sjálfs/sjálfrar mín, þá enda ég líklega sem 

annars flokks manneskja 

Ég get notið mín, jafnvel þótt öðrum líki ekki við mig 

21. Ef ég á að vera einhvers virði, þá verð ég að skara fram úr á einhvern hátt Gildi mitt sem manneskja, veltur mikið á því hvað öðrum finnst um mig 

22. Fólk með góðar hugmyndir er verðugra en fólk sem hefur þær ekki Ef ég segi eitthvað kjánalegt, þá þýðir það að ég er kjánaleg manneskja 

23. Ég ætti að taka það nærri mér ef ég geri mistök Ef manneskja þarf að vera ein í langan tíma, þá mun hún verða einmana 

24. Mitt eigið álit skiptir mig meira máli en álit annarra á mér Fólk ætti að geta stjórnað því hvað kemur fyrir það 

25. Til að vera góð, siðsöm og verðug manneskja, verð ég að hjálpa öllum sem þurfa 

á því að halda 

Ef manneskja nýtur ekki velgegni, þá er líf hennar tilgangslaust 

26. Mér finnnst það lítillækka mig að þurfa að spyrja að einhverju Manneskja þarf ekki að vera vel liðin af öðrum til að vera hamingjusöm 

27. Það er hræðilegt ef fólk sem skiptir þig máli, hefur vanþóknun á þér Ef einhver sýnir eigingirni, þá þýðir það að hann er eigingjörn manneskja 

28. Ef maður hefur ekki annað fólk til að reiða sig á, þá hlýtur maður að vera dapur Ég ætti alltaf að hafa fullkomna stjórn á tilfinningum mínum 

29. Ég get náð mikilvægum markmiðum án þess að þræla mér út Ég ætti alltaf að vera hamingjusamur/söm 

30. Maður getur tekið skömmum án þess að komast í uppnám Ég þarf ekki að komast í uppnám þótt öðrum þyki ég vera óaðlaðandi 

31. Ég get ekki treyst fólki því það gæti verið vont við mig Þegar ég tek áhættu, þá er ég bara að leita að vandræðum 

32. Maður getur ekki verið ánægð(ur) ef öðrum líkar ekki við mann Maður getur ekki haft áhrif á tilfinningar sínar, jafnvel þótt þær trufli mann 

33. Það er best að leggja til hliðar sína eigin hagsmuni til að þóknast öðru fólki Það má vera að ég geti haft áhrif á hegðun annarra, en ég get ekki stjórnað henni 

34. Hamingja mín byggist meira á öðru fólki en á sjálfum/sjálfri mér Fólk mun hafna þér ef það þekkir alla veikleika þína 

35. Ég þarf ekki viðurkenningu annarra til að vera ánægð(ur) Það ætti að gagnrýna fólk fyrir mistök sín 

36. Ef maður forðast vandamálin, þá munu þau hverfa Maður ætti að leita að hagnýtum frekar en fullkomnum lausnum á vandamálum 

37. Ég get verið ánægð(ur) jafnvel þótt ég fari á mis við margt af því góða í lífinu Ef mér gengur vel þá er það líklega tilviljun, ef mér gengur illa þá er það líklega 

mér að kenna 

38. Það skiptir mig miklu máli hvað öðru fólki finnst um mig Leiðin til að fá fólk til að líka við sig er að heilla það með persónuleika sínum 

39. Að vera einangraður frá öðrum hlýtur að leiða til óhamingju Að leita til einhvers annars eftir ráðum eða hjálp er merki um veikleika 

40. Ég get fundið hamingju án þess að einhver elski mig Fólk ætti að standa sig vel í öllu sem það tekur sér fyrir hendur 

Próffræðilegir eiginleikar 

DAS listarnir hafa verið mikið notaðir í rannsóknum síðustu áratugi og hafa verið sérstaklega 

áberandi í klínískum rannsóknum með það markmið að meta hugræna þætti þunglyndis 

(Dozois o.fl., 2003; Moore, Fresco, Segal og Brown, 2014; Mukhtar og Oei, 2010). DAS 

listarnir, aðallega A útgáfan, hafa verið notaðir á mörgum menningarsvæðum og þýddir yfir á 

mörg tungumál, til dæmis norsku, hollensku, kínversku, tyrknesku og malasísku (Chioqueta og 

Stiles, 2004; de Graaf o.fl., 2009; Mukhtar og Oei, 2010; Sahin og Sahin, 1992; Wong o.fl., 

2008). Þrátt fyrir að útgáfurnar tvær eigi að teljast hliðstæðar hefur DAS-A listinn verið mun 

meira notaður (Dozois o.fl., 2003; Power o.fl., 1994). Fáar rannsóknir hafa borið saman 

próffræðilega eiginleika og þáttabyggingu DAS-A og DAS-B og virðist vera ósamræmi í 

niðurstöðum (Oliver og Baumgart, 1985; Parker, Bradshaw og Blignault, 1984; Power o.fl., 

1994).  Fylgni milli heildarskora útgáfanna hefur þó verið nokkuð há, eða á bilinu r = 0,75 - 

0,79, en þar sem útgáfurnar eiga að teljast hliðstæðar þá ætti fylgnin á milli þeirra að vera hærri 

(Power o.fl., 1994; Weissman og Beck, 1978). Það hefur verið bent á að hugsanlega sé betra 

að notast við upprunalega 100 atriða listann (Oliver og Baumgart, 1985) eða jafnvel styttri 

endurgerða útgáfu listanna (de Graaf o.fl., 2009; Power o.fl., 1994). Í allsherjargreiningu 

Dozois og félaga (2003) á útgáfum DAS listanna kom í ljós að heildarskor var á bilinu 82,90 - 

136,72 með meðalskor 119 óháð tegund úrtaks. Úrtök unglinga virðast hafa hæsta meðalskorið. 

Rannsóknir hafa stöðugt sýnt fram á að ekki sé kynjamunur á niðurstöðum DAS listanna 

(Dozois o.fl., 2003; Oliver og Baumgart, 1985; Sahin og Sahin, 1992; You, Merritt og Conner, 

2008).  

 Áreiðanleiki DAS listanna hefur reynst góður. Fyrri rannsóknir hafa sýnt fram á að 

hann sé á bilinu α = 0,79 - 0,93 í þýði háskólanema, en í almennu þýði hefur hann fundist á 

bilinu α = 0,85 - 0,94 (Cane, Olinger, Gotlib og Kuiper, 1986; Dozois o.fl., 2003; Mukhtar og 

Oei, 2010; Oliver og Baumgart, 1985; Weissman og Beck, 1978; Wong o.fl., 2008). DAS 

listarnir virðast geta greint vel á milli þeirra sem þjást af þunglyndi og þeirra sem gera það ekki 

þar sem þunglyndir skora yfirleitt hærra á listunum (Cane o.fl., 1986; Chioqueta og Stiles, 

2004; de Graaf o.fl., 2009; Parker o.fl., 1984; Wong o.fl., 2008).  Einnig hafa þessir listar sýnt 

fylgni við önnur mælitæki sem meta þunglyndiseinkenni, eins og við Beck Depression 

Inventory (BDI) en fylgnin hefur verið á bilinu r = 0,35 - 0,64 (Chioqueta og Stiles, 2004; 

Moore o.fl., 2014; Mukhtar og Oei, 2010; Oliver og Baumgart, 1985), við Automatic Thoughts 

Questionnaire (ATQ) á bilinu r = 0,29 - 0,53 (Chioqueta og Stiles, 2004; Mukhtar og Oei, 2010; 

Oliver og Baumgart, 1985), Zung þunglyndiskvarða á bilinu r = 0,26 - 0,53 (Mukhtar og Oei, 

2010; Parker o.fl., 1984) og við þunglyndisundirkvarða General Health Questionnaire (GHQ; 

Power o.fl., 1994). Þessar niðurstöður styðja við hugsmíðaréttmæti listans. Í rannsókn Moore 

og félaga (2014) kom fram að fylgni DAS-A við Social Interaction Anxiety Scale (SIAS) sem 

mælir einkenni félagskvíða var r = 0,31. Það vekur upp spurningar um aðgreiningarréttmæti 

listans þar sem svipað há fylgni var við BDI í þeirri rannsókn (Moore o.fl., 2014). Mjög fáar 

rannsóknir virðast hafa skoðað fylgni DAS listanna við mælitæki sem mæla kvíðaeinkenni. 

Próffræðilegir eiginleikar DAS listanna í íslenskri þýðingu hafa áður verið skoðaðir. Sigurlín 

Hrund Kjartansdóttir (2005) framkvæmdi rannsókn á próffræðilegum eiginleikum og 

þáttabyggingu DAS-A listans í íslenskri þýðingu í klínísku þýði og meðal háskólanema en ekki 

var um rétta útgáfu af DAS-A listanum að ræða. Guðný Birna Guðmundsdóttir og Kristín Eva 

Rögnvaldsdóttir (2015) skoðuðu próffræðilega eiginleika beggja lista í íslenskri þýðingu meðal 

háskólanema en framkvæmdu ekki þáttagreiningu. 

Þáttagreining hefur verið gerð á útgáfum DAS listans í mismunandi úrtökum, 

menningarsvæðum og í ýmsum þýðingum til þess að finna þá undirliggjandi þætti sem eru að 

baki hugsmíðinni. Stöðug þáttabygging styður hugsmíðaréttmæti mælitækis. Niðurstöður úr 

fyrri þáttagreiningum hafa sýnt að þáttabygging DAS listanna virðist vera nokkuð óstöðug, þar 

sem ekki virðist vera mikið samræmi milli rannsókna hvað varðar fjölda þátta. Þó virðist 

þáttabygging DAS-A almennt vera stöðugri en þáttabygging DAS-B (tafla 2). Þáttagreining á 

100 atriða DAS listanum hefur verið gerð bæði í klínísku úrtaki (Beck, Steer, Brown og 

Weissman, 1991) og í úrtaki háskólanema (Calhoon, 1996). Ekki var samræmi þar á milli en 

svo virðist vera sem meiri sérhæfni sé í þáttabyggingu listans í klínísku úrtaki en sérhæfðari 

þættirnir í klínísku úrtaki virðast sameinast að einhverju leyti undir breiðari þáttum í 

nemendaúrtaki. Fyrsti þáttur Calhoon (1996) samanstóð að mestu leyti af fyrsta, þriðja og 

sjöunda þætti Beck og félaga (1991), annar þáttur Calhoon samanstóð af öðrum og níunda þætti 

Beck og félaga og þriðji og síðasti þáttur Calhoon samanstóð meðal annars af fimmta þætti 

Beck og félaga. Nöfn þáttanna má sjá í töflu 2. 

Tafla 2. Niðurstöður þáttagreininga í fyrri rannsóknum á DAS-A og DAS-B spurningalistunum. 

 

Rannsókn 

 

Útgáfa 

 

Úrtak (n) 

 

Áreiðanleiki (α) 

 

Fjöldi þátta (α áreiðanleiki) 

Beck o.fl., 1991. DAS: 100 atriði,  

ensk útgáfa 

 

Klínískt úrtak (n = 2023) __ 9: Vulnerability(0,90), Approval(0,84), 

Perfectionism(0,90), Need to please others(0,71), 

Imperatives(0,81), Need to impress others(0,79), 

Avoidance of weakness(0,76), Control over 

emotions(0,52), Disapproval(0,66) 

Calhoon, 1996. DAS: 100 atriði,  

ensk útgáfa 

Nemendaúrtak (n = 866) __ 3: Performance evaluation(0,88), 

 Need for approval(0,78), Imperatives(0,70) 

Cane o.fl., 1986. DAS-A: 40 atriði, 

ensk útgáfa 

Nemendaúrtak (n = 664) α = 0,87 2: Performance evaluation(0,84),  

Approval by others(0,76) 

de Graaf o.fl., 2009. DAS-A: 40 atriði,  

hollensk útgáfa 

Almennt úrtak (n = 8960) α = 0,86 2: Perfectionism/Performance evaluation(0,90), 

Dependency(0,81) 

Imber o.fl., 1990. DAS-A: 40 atriði,  

ensk útgáfa 

Klínískt úrtak (n = 250) __ 2: Perfectionism(0,91), Need for social 

approval(0,82) 

Moore o.fl., 2014. DAS-A: 40 atriði,  

ensk útgáfa 

Klínískt úrtak (n = 982) __ 2: Perfectionism,  

Dependency 

Mukhtar og Oei, 2010. DAS-A-Malay: 40 atriði,   

malasísk útgáfa 

Blandað úrtak (n = 1090) α = 0,86 2: Performance evaluation(0,86),  

Self-control(0,79) 

Oliver og Baumgart, 1985. DAS-A og DAS-B:  

40 atriði hvor, ensk útgáfa 

Almennt úrtak (n = 275) 

 

A: α = 0,85 

 

B: α = 0,81 

A: 4: Need for approval, Perfectionism, Avoidance 

of risks, ónefndur  

B: 4: Need for success, Need to impress others, 

Need for approval, Need to control feelings 

Parker o.fl., 1984. DAS-A: 40 atriði,  

ensk útfgáfa 

Almennt úrtak (n = 117) __ 4: Externalised self-esteem, Anaclitic self-esteem, 

Tentativeness, Need for approval 

Parker o.fl., 1984. DAS-B: 40 atriði,  

ensk útgáfa 

Almennt úrtak (n = 126) __ 4: Externalised self-esteem, Anaclitic self-esteem, 

ónefndur, Need for approval 

Power o.fl., 1994. DAS-A: 40 atriði,  

ensk útgáfa 

Blandað úrtak (n = 144) α = 0,90 3: Achievement, Dependency,  

Self-control/Dependency 

Power o.fl., 1994. DAS-B: 40 atriði, ensk útgáfa Blandað úrtak (n =133) α = 0,86 3: Achievement, Self-control, Dependency 

Sahin og Sahin, 1992. DAS-A: 40 atriði,  

tyrknesk útgáfa 

Nemendaúrtak (n = 345) α = 0,79 4: Performance evaluation(0,81), Need for 

approval(0,74), Autonomous attitude(0,26), 

Tentativeness(0,1) 

Wong o.fl., 2008. DAS-A: 40 atriði,  

kínversk útgáfa 

Almennt úrtak (n = 308) α = 0,94 3: Performance evaluation(0,92), Need for 

approval(0,88), Anaclitic self-esteem(0,84) 

Við þáttagreiningu á DAS-A listanum hafa fundist frá tveimur upp í fjóra þætti. Þrátt 

fyrir þetta ósamræmi virðast tveir þættir koma oftast fram, bæði einir og sér eða sem hluti af 

þáttalausn með fleiri þáttum, og hafa þessar niðurstöður komið fram í mismunandi úrtökum 

(tafla 2). Þeir hafa verið nefndir perfectionism, performance evaluation eða achievement annars 

vegar og need for approval eða dependency hins vegar (Cane o.fl., 1986; de Graaf o.fl., 2009; 

Imber o.fl., 1990; Moore o.fl.,  2014; Oliver og Baumgart, 1985; Power o.fl., 1994; Sahin og 

Sahin, 1992; Wong o.fl., 2008). Þessir tveir þættir hafa sýnt góðan innri áreiðanleika en 

áreiðanleika þáttanna má sjá í töflu 2 undir þeim rannsóknum þar sem hann var gefinn upp. 

Eins og áður hefur komið fram hafa fáar rannsóknir borið saman DAS-A og DAS-B listana og 

þáttabygging DAS-B hefur lítið verið skoðuð. Þeir þættir sem hafa fundist hafa ekki verið eins 

stöðugir milli rannsókna eins og þættir DAS-A listans (Oliver og Baumgart, 1985; Parker o.fl., 

1984; Power o.fl., 1994). Niðurstöður Parker og félaga (1984) og Power og félaga (1994) benda 

til þess að listarnir tveir samanstandi af sambærilegum þáttum en í rannsókn Oliver og 

Baumgart (1985) var ekki mikið samræmi í þáttabyggingu listanna (tafla 2). 

 

Samantekt og markmið  

Ljóst er að þunglyndi er alvarleg geðröskun sem hrjáir marga. Til að hægt sé að finna þá sem 

þurfa á aðstoð að halda er mikilvægt að átta sig á hvernig þunglyndi þróast en einnig er 

mikilvægt að vera með traust og góð mælitæki. Markmið þessarar rannsóknar er að athuga 

próffræðilega eiginleika beggja útgáfna DAS listans, A og B, í íslenskri þýðingu í úrtaki 

háskólanema en eins og áður kom fram hafa fyrri rannsóknir sýnt fram á góðan áreiðanleika 

listans. Í rannsókninni verður réttmæti listans einnig kannað í úrtakinu, sem sagt hvort listinn 

mæli það sem hann var hannaður til að mæla. Þar sem tilgangur DAS listanna er að mæla hvort 

að sá sem svarar búi yfir ógagnlegum viðhorfum sem talin eru einkenna þunglyndi þá má gera 

ráð fyrir að báðar útgáfur listans hafi hærri fylgni við þunglyndi en við aðrar hugsmíðar eins og 

kvíða. Í þriðja lagi verður skoðuð fylgni milli útgáfnanna tveggja. Þar sem útgáfurnar tvær eiga 

að vera hliðstæðar má búast við því að fylgnin á milli þeirra verði há. Að lokum verða listarnir 

tveir þáttagreindir til að kanna hvort að niðurstöður íslensku þýðingarinnar séu í samræmi við 

fyrri rannsóknir. 

Aðferð 

 

Þátttakendur 

Við gagnasöfnun fyrir þessa rannsókn fengust 286 þátttakendur. Þeir voru nemendur við 

Háskóla Íslands í grunnnámi við sálfræði- og viðskiptafræðideild. Áður höfðu Guðný Birna 

Guðmundsdóttir og Kristín Eva Rögnvaldsdóttir (2015) safnað gögnum frá 197 þátttakendum 

sem voru nemendur við Háskóla Íslands í grunnnámi við sálfræði-, félagsvísinda- og 

viðskiptafræðideild og á menntavísindasviði. Þessi tvö gagnasöfn voru sameinuð. Heildarfjöldi 

þátttakenda var því 483 og voru þeir valdir af hentugleika. Konur voru 323 þátttakenda eða 

66,9% og karlar 156 eða 32,3%. Fjórir þátttakendur, eða 0,8%, gáfu ekki upp kyn. Meðalaldur 

þátttakenda var 24,70 ár (Sf = 5,21).  Aldursbilið var frá 20 til 56 ára en flestir þátttakendur 

voru 22 ára, eða 22,4%. Meðalaldur karla var 25,44 ár (Sf = 5,93; aldursbil 20 - 54 ár) en 

meðalaldur kvenna var 24,35 ár (Sf = 4,79; aldursbil 20 - 56 ár). Fimm þátttakendur gáfu ekki 

upp aldur, eða 1%. Engin umbun var veitt fyrir þátttöku í rannsókninni.  

 

Mælitæki 

Við framkvæmd rannsóknarinnar voru lögð fyrir alls sjö mælitæki sem eru öll sjálfsmatslistar. 

Þeir voru lagðir fyrir í fimm mismunandi útgáfum sem er lýst nánar í framkvæmdarkafla. 

 

Dysfunctional Attitudes Scale (DAS) 

Spurningalistinn um ógagnleg viðhorf (DAS) er sjálfsmatskvarði sem var þróaður af Arlene N. 

Weissman og Aaron T. Beck (1978) út frá hugrænni kenningu Becks (1967) um þunglyndi.  

Listinn mælir ógagnleg viðhorf sem eiga að einkenna þunglynda. Upprunalega var listinn með 

100 atriðum en þróaðar hafa verið tvær styttri hliðstæðar útgáfur, DAS-A og DAS-B, með 40 

atriðum hvor (Weissman, 1979). Atriðum listanna er svarað á sjö punkta Likert kvarða frá 

gildinu 1 (algjörlega ósammála) upp í 7 (algjörlega sammála) eftir því hversu vel viðkomandi 

staðhæfing á við. Stigagjöf flestra atriða á listanum er þannig farið að ef merkt er við hæsta 

punkt Likert kvarðans bendir það til þess að viðhorf til staðhæfingar atriðisins séu ógagnleg. 

Tíu atriði á bæði DAS-A og DAS-B eru þó snúin og þá er stigagjöf öfugt farið, fyrsti punktur 

kvarðans á þá við um ógagnlegasta viðhorfið. Heildarskor á listunum getur  verið  á  bilinu  40 

- 280,  hærra  skor  bendir  til  ógagnlegri  viðhorfa  (Weissman, 1979). Dæmi um atriði listanna 

eru „Fólk mun líklega hafa minna álit á mér ef ég geri mistök“ (DAS-A) og „Annað fólk getur 

sýnt mér umhyggju, jafnvel þótt það viti um alla mína veikleika“ (DAS-B, snúið atriði).  

Próffræðilegir eiginleikar beggja lista hafa verið góðir í fyrri rannsóknum en búið er að 

fjalla ítarlegar um þá í inngangi þessarar ritgerðar.  Fyrri rannsóknir hafa sýnt fram á að 

áreiðanleikinn sé á bilinu α = 0,79 - 0,94 í mismunandi úrtökum og réttmæti gott en þeir sem 

eru greindir með þunglyndi skora yfirleitt hærra á listanum en aðrir (Cane o.fl., 1986; Mukhtar 

og Oei, 2010; Oliver og Baumgart, 1985; Parker o.fl., 1984; Wong o.fl., 2008). Margar 

rannsóknir hafa haft það að markmiði að þáttagreina listana en þáttabygging þeirra virðist ekki 

vera mjög stöðug. Við þáttagreiningu á DAS-A listanum hafa fundist frá tveimur upp í fjóra 

þætti en virðast sömu tveir þættirnir koma oftast fram. Þættirnir tveir hafa verið nefndir 

perfectionism, performance evaluation eða achievement og need for approval eða dependency 

(Cane o.fl., 1986; de Graaf o.fl., 2009; Imber o.fl., 1990; Moore o.fl.,  2014; Oliver og 

Baumgart, 1985; Sahin og Sahin, 1992; Wong o.fl., 2008). Þessir tveir þættir hafa sýnt góðan 

innri áreiðanleika en áreiðanleika þáttanna má sjá í töflu 2 þar sem hann var gefinn upp. 

Þáttabygging DAS-B listans virðist ekki hafa verið jafn vinsælt viðfangsefni í fyrri rannsóknum 

en niðurstöður þáttalausna hans benda til þess að þáttabygging hans sé ekki eins stöðug og 

þáttabygging A útgáfunnar (Oliver og Baumgart, 1985; Parker o.fl., 1984; Power o.fl., 1994). Í 

þessari rannsókn voru DAS-A og DAS-B listarnir notaðir í íslenskri þýðingu en það voru þau 

Ragnar P. Ólafsson, Sigfríður J. Guðmundsdóttir og Tanja D. Björnsdóttir sem sáu um 

þýðinguna. Listana má sjá í viðauka I og II. Áreiðanleiki beggja lista í þessari rannsókn var 

góður eða α = 0,92 fyrir DAS-A og α = 0,89 fyrir DAS-B. 

 

 

Hospital Anxiety and Depression Scale (HADS) 

The Hospital Anxiety and Depression Scale (HADS) er sjálfsmatskvarði sem hannaður var af 

Zigmond og Snaith (1983) til þess að mæla kvíða- og þunglyndiseinkenni. Upprunalega var 

listinn ætlaður til þess að mæla þunglyndis- og kvíðaeinkenni í þýði þeirra sem leituðu 

læknisaðstoðar vegna annarra orsaka en andlegra veikinda (Zigmond og Snaith, 1983). Listinn 

samanstendur af tveimur undirkvörðum, annars vegar kvarða sem metur kvíðaeinkenni og hins 

vegar kvarða sem metur þunglyndiseinkenni. Upprunalegi listinn innihélt 16 atriði, átta á 

hvorum undirkvarða, en við nánari athugun voru tvö atriði fjarlægð sem ekki voru talin mæla 

hugsmíðarnar á fullnægjandi hátt og í núverandi útgáfu inniheldur listinn 14 atriði, sjö á hvorum 

undirkvarða (Zigmond og Snaith, 1983). Atriðum listans er svarað á fjögurra punkta kvarða frá 

0 upp í 3, en svarkvarðinn er mismunandi eftir atriðum og bendir hærra skor á undirkvörðunum 

til alvarlegri þunglyndis- eða kvíðaeinkenna. Heildarskor listans getur verið á bilinu 0 - 21 stig. 

Til að koma í veg fyrir svarskekkju var ákveðið við þróun listans að snúa sumum atriðunum en 

þá stendur fyrsti punktur svarkvarðans fyrir mestu þunglyndis- eða kvíðaeinkennin, en í ósnúnu 

atriðunum stendur fyrstu punktur svarkvarðans fyrir minnstu þunglyndis- eða kvíðeinkennin 

(Zigmond og Snaith, 1983). Öll atriði þunglyndis undirkvarðans snúa að hugrænum þáttum 

þunglyndis, en ákveðið var að hafa engin atriði um líkamleg einkenni. Dæmi um atriði á 

þunglyndisundirkvarðanum er „Ég hlakka til þess sem framundan er”, en á 

kvíðaundirkvarðanum er „Ég er uppspenntur og taugatrekktur”.   

Áreiðanleiki listans hefur reynst góður en hann hefur verið á bilinu  α = 0,78 - 0,93 fyrir 

kvíðaundirkvarðann og  α = 0,71 - 0,90 fyrir þunglyndisundirkvarðann (Herrmann, 1997; 

Johnston, Pollard og Hennessey, 2000; Mykletun, Stordal og Dahl, 2001; Spinhoven o.fl., 

1997). Áreiðanleiki listans í heild hefur einnig verið góður en hann hefur mælst á bilinu α  = 

0,79 - 0,94 (Johnston o.fl, 2000; Spinhoven o.fl, 1997). Í þessari rannsókn var HADS í íslenskri 

þýðingu notaður en það var Högni Óskarsson sem sá um þýðingu hans. Áreiðanleiki listans í 

íslenskum rannsóknum hefur reynst góður, á bilinu α = 0,78 - 0,86 fyrir kvíðaundirkvarðann og 

α = 0,65 - 0,85 fyrir þunglyndisundirkvarðann (Jakob Smári, Daníel Þór Ólafsson, Þórður Örn 

Arnarson og Jón Friðrik Sigurðsson, 2008). Áreiðanleiki listans í þessari rannsókn var α = 0,84 

fyrir listann í heild, α  = 0,83 fyrir kvíðaundirkvarðann og α = 0,71 fyrir 

þunglyndisundirkvarðann. 

 

 

The Penn State Worry Questionnaire (PSWQ) 

The Penn State Worry Questionnaire (PSWQ) er sjálfsmatskvarði sem var þróaður af Meyer, 

Miller, Metzger og Borkovec (1990) til að meta óhóflegar og óstjórnlegar áhyggjur sem eru 

áberandi í kvíða og hversu stöðugar þær eru yfir aðstæður og tíma (Topper, Emmelkamp, 

Watkins og Ehring, 2014). Upprunalegi listinn inniheldur 16 atriði sem er svarað á fimm punkta 

Likert kvarða á bilinu 1 (alls ekki dæmigert) til 5 (mjög dæmigert). Svara á atriðunum eftir því 

hversu vel þau eiga við, en fimm af atriðum listans eru snúin. Atriðin á listanum tengjast öll 

áhyggjum og fela í sér staðhæfingar eins og „Ég hef stöðugt áhyggjur af einhverju“. 

Próffræðilegir eiginleikar PSWQ listans hafa verið góðir. Meyer og félagar (1990) 

framkvæmdu rannsóknir á listanum og var áreiðanleikinn á bilinu α = 0,88 - 0,95 og 

hugsmíðaréttmæti gott. Aðrar rannsóknir hafa einnig sýnt svipaðar niðurstöður (Fresco, 

Heimberg, Mennin og Turk, 2002; Topper o.fl., 2014; Wuthrich, Johnco og Knight, 2014). 

Hægt er að stytta listann með þáttagreiningu og hafa niðurstöður sýnt stuðning við 5 til 11 atriða 

útgáfur (Fresco o.fl. 2002; Topper o.fl., 2014; Wuthrich o.fl., 2014). Í þessari rannsókn var 

styttri átta atriða útgáfa PSWQ notuð í íslenskri þýðingu en það voru þau Jakob Smári og Drífa 

Jónsdóttir sem sáu um þýðingu listans. Engin atriði eru snúin á þessari styttri útgáfu listans. 

Áreiðanleiki PSWQ í þessari rannsókn var α = 0,93. 

 

Ruminative Respsonse Scale (RRS) 

Ruminative Response Scale (RRS) var hannaður af Nolen-Hoeksema og félögum út frá 

Response Styles Questionnaire (RSQ) en upprunalega var RRS einn af undirkvörðum RSQ 

(Nolen-Hoeksema og Morrow, 1991). Listinn er sjálfsmatskvarði sem samanstendur af 22 

atriðum sem eiga að meta tilhneigingu einstaklinga til jórturhugsana. Atriði listans meta 

jórturhugsanir út frá hugsunum svaranda um sjálfan sig (self-focused), um einkenni (symptom 

focused) og um orsakir og afleiðingar depurðar (consequences and causes of the mood) 

(Treynor, Gonzalez og Nolen-Hoeksema, 2003). Sum atriði upprunalega 22 atriða listans virtust 

skarast við önnur mælitæki sem meta þunglyndi, eins og til dæmis Beck Depression Inventory 

(BDI). Treynor og félagar (2003) fjarlægðu þau atriði sem talin voru mæla þunglyndi frekar en 

jórturhugsanir úr listanum og þróuðu út frá upprunalegu útgáfunni aðra styttri útgáfu sem 

inniheldur 10 atriði (RRS-R) sem einungis metur jórturhugsanir. Við þáttagreiningu á tíu atriða 

útgáfu listans komu í ljós tveir undirkvarðar, hugsanagrufl (brooding) og íhugun (reflection), 

og reyndist áreiðanleiki þeirra góður eða α = 0,72 fyrir íhugun og α = 0,77 fyrir hugsanagrufl 

(Treynor o.fl., 2003). Atriðum listans er svarað á fjögurra punkta Likert kvarða frá 1 (aldrei eða 

næstum aldrei) upp í 4 (alltaf eða næstum alltaf; Roelofs, Muris, Huibers, Peeters og Arntz, 

2006). Heildarskor listans getur verið á bilinu 10 - 40 stig,  5 - 20 stig á hvorum undirkvarða 

fyrir sig. Dæmi um atriði íhugunar undirkvarðans er „Hugsar „hvers vegna bregst ég alltaf við 

á þennan hátt?”” og dæmi um atriði hugsanagrufls undirkvarðans er „Kryfur nýliðna atburði 

til þess að reyna að skilja hvers vegna þú ert dapur/döpur”. Í þessari rannsókn var notast við 

10 atriða íslenska útgáfu af RRS-R listanum sem inniheldur einungis atriði íhugunar og 

hugsanagrufls og var áreiðanleikinn α = 0,83 fyrir listann í heild, α = 0,75 fyrir hugsanagrufl 

og α = 0,78 fyrir íhugun. 

Disgust Prophency and Sensitivity Scale - Revised (DPSS-R) 

DPSS-R spurningalistinn metur viðbjóðsnæmi. Svör þátttakenda á þessum lista verða ekki 

skoðuð nánar né notuð til frekari úrvinnslu í þessari rannsókn. 

 

The Leiden Index of Depression Sensitivity - Revised (LEIDS-R) 

LEIDS-R spurningalistinn metur hugnæmi í depurð. Svör þátttakenda á þessum lista verða ekki 

skoðuð nánar né notuð til frekari úrvinnslu í þessari rannsókn.  

 

 

Framkvæmd 

Byrjað var á því að fá leyfi Vísindasiðanefndar fyrir rannsókninni og að auki var rannsóknin 

tilkynnt til Persónunefndar. Eftir að samþykki fékkst frá Vísindasiðanefnd voru 

spurningalistarnir lagðir fyrir. Fyrirlögn fór fram í nóvember 2015 í kennslustundum í þremur 

grunnnámskeiðum í Háskóla Íslands, tveimur við sálfræðideild og einu við viðskiptafræðideild. 

Fimm mismunandi útgáfur af listum voru lagðar fyrir en tilviljun réði því hvaða lista hver 

nemandi fékk. Útgáfurnar voru eftirfarandi: 1a) DAS-A, DAS-B, RRS-R, PSWQ (alls 98 

atriði); 1b) DAS-B, DAS-A, PSWQ, RRS-R (alls 98 atriði); 2a) DAS-A, HADS, RRS-R, 

PSWQ, DPSS-R (alls 88 atriði); 2b) DAS-A, PSWQ, RRS-R, HADS, DPSS-R(alls 88 atriði); 

3) DAS-B, HADS, LEIDS-R (alls 90 atriði). Það tók nemendur um 12 til 15 mínútur að svara 

spurningalistunum. Þátttakendum var sagt að lesa forsíðuna vel en á forsíðu allra útgáfna voru 

upplýsingar um markmið rannsóknarinnar sem er að meta próffræðilega eiginleika tveggja 

spurningalista um viðhorf. Einnig voru upplýsingar um þátttöku, að ekki væri skylda að taka 

þátt og að heimilt væri að hætta þátttöku hvenær sem er án útskýringa. Þátttakendur þurftu 

einungis að skrá niður fæðingarár og kyn en engar persónugreinanlegar upplýsingar og því er 

ekki hægt að rekja svör til einstakra þátttakenda.  

Tölfræðileg úrvinnsla 

Tölfræðiforritið SPSS var notað við alla gagnaúrvinnslu. Lýsandi tölfræði var skoðuð og 

athugað hvort að einhver gildi vantaði. Upphaflegur fjöldi þátttakenda var 488 en svör fimm 

þátttakenda voru ekki talin fullnægjandi þar sem þeir fengu ekki heildarskor á neinum af 

listunum vegna brottfallsgilda. Ákveðið var að nota ekki svör þeirra til frekari úrvinnslu. Önnur 

brottfallsgildi fengu að halda sér því þau höfðu ekki áhrif á úrvinnslu því aðeins þeir sem fengu 

heildarskor voru teknir með í úrvinnslu á viðeigandi listum. Eftir stóðu 483 þátttakendur. 

Áreiðanleiki (Cronbach‘s alpha) allra spurningalistanna var reiknaður ásamt meðaltölum og 

staðalfrávikum á heildarskori þeirra. Einnig var Pearsons fylgni reiknuð á milli spurningalista 

til að skoða tengsl þeirra til að meta hugsmíðaréttmæti listanna. Framkvæmd var lýsandi 

meginásaþáttagreining (principal axis factor analysis) með hornskökkum (oblimin) snúningi til 

að skoða þáttabyggingu DAS-A og DAS-B listanna. 

Niðurstöður 

 

 

Lýsandi tölfræði DAS-A og DAS-B 

Lýsandi tölfræði DAS listanna má sjá í töflu 3. Meðaltal DAS-A listans var 112,42 (spönn 40-

203) og staðalfrávik 27,29. Munur á meðaltölum kynjanna var 4,5 [-2,06; 10,99] og var 

meðaltal karla hærra en meðaltal kvenna. Niðurstöður t-prófs fyrir óháð úrtök (independent 

samples t-test) bentu til þess að sá munur væri ómarktækur, t(307) = 1,347; p = 0,179. Meðaltal 

DAS-B listans var 119,30 (spönn 60 - 207) og staðalfrávik 23,59. Munur á meðaltölum 

kynjanna var 4,7 [-1,17; 1,57] og var meðaltal karla hærra en kvenna eins og á DAS-A. 

Niðurstöður t-prófs bentu einnig til þess að um ómarktækan mun væri að ræða, t(282) = 1,576; 

p = 0,116. Því er ekki hægt að segja að munur sé á skorum kynjanna, hvorki á DAS-A né á 

DAS-B. 

 

 

Lýsandi tölfræði HADS, PSWQ og RRS-R 

Lýsandi tölfræði fyrir hina spurningalistana sem lagðir voru fyrir í rannsókninni má einnig sjá 

í töflu 3. Niðurstöður t-prófs á mun milli kynja á kvíðaundirkvarða HADS listans bentu til þess 

að um marktækan mun væri að ræða, t(304) = -4,7; p < 0,001. Niðurstöður t-prófs á mun milli 

kynja á þunglyndisundirkvarða HADS listans bentu til þess að sá munur væri ómarktækur, 

t(303) = 1,207; p = 0,229. Niðurstöður t-prófs á mun milli kynja á PSWQ bentu til þess að um 

marktækan mun væri að ræða, t(332) = -3,758; p < 0,001. Á íhugunarundirkvarða RRS-R bentu 

niðurstöður  t-prófs til þess að munur milli kynja væri ómarktækur, t(329) = -1,541; p = 0,124. 

Á hugsanagruflsundirkvarða RRS-R sýndi t-próf hins vegar fram á að sá munur væri 

marktækur, t(329) = -2,126; p = 0,034. 

Tafla 3. Áreiðanleiki mælitækja ásamt meðaltölum og staðalfrávikum skipt eftir kyni. 

                  Kyn 

 Heild  Áreiðanleiki  Karlar   Konur  

 N M Sf  n M Sf n M Sf 

DAS-A 312 112,42 27,29 0,92 99 115,70 29,48 210 111,23 26,08 

DAS-B 287 119,30 23,59 0,89 90 122,51 24,32 194 117,81 22,95 

HADS - - - - - - - - - - 

Kvíði** 308 6,92 3,92 0,83 106 5,56 3,50 198 7,63 3,90 

Þunglyndi 307 3,53 2,87 0,71 106 3,75 3,00 198 3,36 2,76 

PSWQ** 337 20,43 8,07 0,93 105 18,10 7,84 229 21,60 7,94 

RRS-R - - - - - - - - - - 

Hugsanagrufl* 334 10,21 2,99 0,75 103 9,72 2,94 226 10,46 2,99 

Íhugun 334 9,28 3,10 0,78 103 8,91 3,31 226 9,48 2,99 

* Marktækur munur á meðaltölum kynjanna miðað við p < 0,05. 

** Marktækur munur á meðaltölum kynjanna miðað við p < 0,01.

Dreifing heildarskora DAS-A og DAS-B 

Alls svöruðu 146 þátttakendur bæði DAS-A og DAS-B og var dreifing heildarskora á báðum 

listum skoðuð. Dreifing skora á báðum listum var nokkuð svipuð en dreifing heildarskora á 

DAS-A var aðeins breiðari en á DAS-B þar sem spönn skora á A listanum var breiðari. Dreifing 

beggja lista var lítillega neikvætt skekkt og nokkrir frávillingar voru til staðar. Dreifingu 

heildarskora listanna má sjá á mynd III.1 í viðauka III. Meðaltal heildarskora á DAS-A hjá þeim 

sem svöruðu báðum listum var 109,54 og staðalfrávik 27,82. Meðaltal heildarskora á DAS-B 

var 117,70 og staðalfrávik 24,09. Munur á milli meðaltala var 8,16 [5,63; 10,69] og niðurstöður 

paraðs t-prófs (paired samples t-test) bentu til þess að um marktækan mun væri að ræða, t(145) 

= 6,376; p < 0,001. Þó að um marktækan mun sé að ræða reyndist stærð mismunar (Cohens d) 

vera d = 0,27 sem bendir til þess að sá munur sé lítill.  

 

 

Mynd 1. Fylgnirit heildarskora á DAS-A og DAS-B eftir kyni (n = 146). 

 

Á mynd 1 má sjá fylgni dreifingar eftir kyni en 102 konur og 42 karlar svöruðu báðum listunum. 

Tveir þátttakendur gáfu ekki upp kyn. Fylgni milli heildarskora DAS-A og DAS-B hjá körlum 

var r = 0,79 og hjá konum r = 0,85. Fylgni milli listanna tveggja óháð kyni var r = 0,83 (sjá 

töflu 4).

Tafla 4. Pearsons r fylgni milli allra mælitækja rannsóknarinnar og fjöldi þátttakenda (n). 

 
DAS -A DAS-B HADS 

Kvíði 
HADS 

Þunglyndi 
PSWQ RRS-R 

Íhugun 
RRS-R 

Hugsanagrufl 

DAS-A - 

(312) 

      

DAS-B 0,83* 

(146) 

- 

(287) 

     

HADS 

Kvíði 

0,23* 

(154) 

0,38* 

(129) 

- 

(308) 

    

HADS 

Þunglyndi 

0,37* 

(154) 

0,28* 

(128) 

0,51* 

(306) 

- 

(307) 

   

PSWQ 0,33* 

(312) 

0,38* 

(157) 

0,73* 

(163) 

0,46* 

(163) 

- 

(337) 

  

RRS-R  

Íhugun 

0,18* 

(311) 

0,22* 

(155) 

0,42* 

(163) 

0,25* 

(163) 

0,48* 

(334) 

- 

(334) 

 

RRS-R 

Hugsanagrufl 

0,33* 

(310) 

0,38* 

(156) 

0,53* 

(162) 

0,35* 

(162) 

0,67* 

(334) 

0,52* 

(332) 

- 

(334) 

*Marktæk fylgni miðað við p < 0,01. 

Réttmæti DAS-A og DAS-B 

Til að meta réttmæti DAS-A og DAS-B listanna var Pearsons r fylgni þeirra skoðuð við önnur 

mælitæki rannsóknarinnar sem meta þunglyndi og kvíða og hugsmíðar tengdar þeim. Annars 

vegar hugsanagrufl og íhugun sem tengjast þunglyndi og hins vegar þrálátar áhyggjur sem 

tengjast kvíða. Í töflu 4 má sjá fylgni milli allra mælitækja sem notuð voru í rannsókninni. 

 Bæði DAS-A og DAS-B höfðu marktæka fylgni við öll önnur mælitæki 

rannsóknarinnar. Eins og sjá má í töflu 4 var fylgni DAS-A við þunglyndisundirkvarða HADS 

hærri en við kvíðaundirkvarðann. Áhugavert er að öfugt er farið varðandi fylgni DAS-B listans 

við undirkvarða HADS, en þar er fylgnin hærri við kvíðaundirkvarðann. Það bendir til þess að 

hugsmíðaréttmæti DAS-B sé ekki jafn gott og DAS-A listans. Einnig bendir það til þess að 

útgáfur DAS listans séu mögulega ekki sambærilegar þó að fylgni milli þeirra hafi reynst 

nokkuð há. Bæði DAS-A og DAS-B höfðu hærri fylgni við hugsanagruflsundirkvarða RRS-R 

heldur en íhugunarundirkvarðann. Það er í samræmi við það sem búast hefði mátt við þar sem 

hugsanagrufl er nátengdara ógagnlegum viðhorfum og er talið vera alvarlegra og hafa 

neikvæðari afleiðingar í för með sér. Þetta styður því við hugsmíðaréttmæti listanna. Athygli 

vekur að fylgni beggja lista við PSWQ, sem mælir þrálátar áhyggjur sem eru áberandi í kvíða, 

var sú sama og við hugsanagruflsundirkvarða RRS-R sem er áhugavert þar sem ekki er um 

sömu undirliggjandi hugsmíð að ræða. Þetta vekur því upp spurningar um aðgreiningarréttmæti 

listanna. 

 

Lýsandi þáttagreining á DAS-A 

Þar sem þáttabygging DAS-A listans hefur ekki verið stöðug í fyrri rannsóknum var 

framkvæmd lýsandi þáttagreining til að skoða þáttabyggingu listans. Notuð var 

meginásagreining með hornskökkum (oblimin) snúningi. Fjöldi þátta sem höfðu eigingildi yfir 

einum (viðmið Kaisers) voru níu en þeir skýrðu samanlagt 44% af dreifingunni. Skriðuritið 

benti til þess að tveggja til fjögurra þátta lausnir væru mögulegar. Prufað var að draga tvo, þrjá 

og fjóra þætti og þáttalausnir bornar saman. Fjögurra þátta lausn skýrði 35,28% af dreifingunni. 

Aðeins þrjú atriði voru með þáttahleðslu yfir 0,3 á fjórða þætti en hlóðu þau einnig á aðra þætti 

lausnarinnar. Því var ályktað að fjögurra þátta lausn væri ekki að bæta miklu við skýringu 

þriggja þátta lausnar. Þriggja þátta lausn skýrði 32,9% en var ekki nógu skýr og erfitt var að 

túlka þættina. Tveggja þátta lausn skýrði 29,45% af dreifingunni og þótti auðtúlkanlegust af 

þáttalausunum þremur. Þau atriði sem hlóðu lægra en 0,3 á annan af þáttunum, höfðu enga 

þáttahleðslu á hvorn þátt eða hlóðu hátt á báða þætti voru fjarlægð. Eftir stóðu 34 atriði. Fyrsti 

þátturinn skýrði mest af dreifingunni eða 24,77% og flest atriðin hlóðu á þann þátt eða 24 atriði. 

Annar þáttur skýrði 4,67% af dreifingunni höfðu 10 atriði þáttahleðslu á hann. Bæði var tveggja 

þátta lausnin auðtúlkanlegust og í mestu samræmi við fyrri niðurstöður. Ákveðið var að nefna 

fyrsta þáttinn mat á frammistöðu (performance evaluation) og annan þáttinn þörf fyrir samþykki 

(need for approval). Í töflu 5 má sjá atriðin sem hlaða á þættina og þáttahleðslu atriðanna. Í 

viðauka IV má sjá töflu IV.1 yfir skýrða dreifingu atriða (communalities) og í viðauka V má 

sjá skriðurit á mynd V.1. 

Athugasemd: (s) eru snúin atriði

Tafla 5. Þættir DAS-A og þáttahleðslur atriða  

 Hleðsla 

Þáttur 1. Mat á frammistöðu ( = 0,91) Þáttur 1 Þáttur 2 

10. Ef ég geri mistök í því sem ég tek mér fyrir hendur, þá er ég misheppnuð manneskja 0,732 0,032 

8.   Ef manneskja biður um hjálp, þá er það merki um veikleika 0,691 -0,208 

14. Ef mér mistekst að hluta til, þá er það jafn slæmt og að mistakast algjörlega 0,666 -0,026 

9.   Ef ég stend mig ekki jafn vel og aðrir, þá þýðir það að ég er óæðri manneskja 0,627 0,154 

12. Að gera mistök er í lagi því ég get lært af þeim (s) 0,593 -0,094 

15. Ef fólk veit hvernig maður er í raun og veru, þá mun það hafa minna álit á manni 0,586 -0,034 

16. Ég er einskis virði ef manneskjan sem ég elska, elskar mig ekki 0,580 0,049 

26. Mér finnst það lítillækka mig að þurfa að spyrja að einhverju 0,558 0,034 

5.   Að taka jafnvel smávægilega áhættu er heimskulegt því afleiðingarnar geta verið hörmulegar 0,550 -0,028 

17. Það er hægt að fá ánægju út úr því að gera eitthvað, óháð því hvernig það fer (s) 0,531 -0,035 

13. Ef einhver er mér ósammála, þýðir það líklega að honum líki ekki við mig 0,488 0,021 

33. Það er best að leggja til hliðar sína eigin hagsmuni til að þóknast öðru fólki 0,488 0,058 

7.   Ég get ekki verið hamingjusamur/söm nema flestir sem ég þekki dáist að mér 0,483 0,259 

24. Mitt eigið álit skiptir mig meira máli en álit annarra á mér (s) 0,466 0,161 

11. Ef maður getur ekki gert eitthvað vel, þá er til lítils að vera að því 0,466 0,204 

6.   Það er mögulegt að ávinna sér virðingu annarra án þess að vera sérstaklega góður í einhverju (s) 0,465 -0,128 

36. Ef maður forðast vandamálin, þá munu þau hverfa 0,462 -0,156 

34. Hamingja mín byggist meira á öðru fólki en á sjálfum/sjálfri mér 0,457 0,230 

2.   Hamingja veltur frekar á viðhorfi mínu til sjálfs mín/sjálfrar mín, frekar en hvað öðru fólki finnst um mig (s) 0,429 0,089 

4.   Ef ég stend mig ekki alltaf vel, þá mun fólk ekki bera viðringu fyrir mér 0,403 0,247 

3.   Fólk mun líklega hafa minna álit á mér ef ég geri mistök 0,379 0,296 

1.   Það er erfitt að vera hamingjusamur nema maður líti vel út, sé gáfaður, ríkur og skapandi 0,363 0,237 

31. Ég get ekki treyst fólki því það gæti verið vont við mig 0,358 -0,009 

23. Ég ætti að taka það nærri mér ef ég geri mistök 0,332 0,283 

 

Þáttur 2. Þörf fyrir samþykki ( = 0,78) 

 

38. Það skiptir mig miklu máli hvað öðru fólki finnst um mig 0,112 0,598 

40. Ég get fundið hamingju án þess að einhver elski mig (s) -0,084 0,583 

21. Ef ég á að vera einhvers virði, þá verð ég að skara fram úr á einhvern hátt 0,256 0,543 

19. Gildi mitt sem manneskja veltur mikið á því hvað öðrum finnst um mig 0,268 0,540 

39. Að vera einangraður frá öðrum hlýtur að leiða til óhamingju -0,127 0,523 

28. Ef maður hefur ekki annað fólk til að reiða sig á, þá hlýtur maður að vera dapur 0,069 0,514 

27. Það er hræðilegt ef fólk sem skiptir þig máli, hefur vanþóknun á þér -0,110 0,470 

20. Ef ég geri ekki hámarks kröfur til sjálfs/sjálfrar mín, þá enda ég líklega sem annars flokks manneskja 0,227 0,401 

25. Til að vera góð, siðsöm og verðug manneskja, verð ég að hjálpa öllum sem þurfa á því að halda 0,072 0,334 

35. Ég þarf ekki viðurkenningu annarra til að vera ánægð(ur) (s) 0,201 0,332 

Lýsandi þáttagreining á DAS-B 

Þáttabygging DAS-B listans hefur ekki verið mikið skoðuð og samræmi hefur skort í 

niðurstöðum þeirra rannsókna sem hafa skoðað þáttabyggingu hans. Framkvæmd var lýsandi 

meginásagreining með hornskökkum (oblimin) snúningi. Fjöldi þátta sem höfðu eigingildi yfir 

einum (aðferð Kaisers) voru 11 en þeir skýrðu samanlagt 43,27% af dreifingunni. Skriðuritið 

benti til þess að þriggja þátta lausn væri líklegust. Nálægar lausnir voru þó skoðaðar en komist 

var að þeirri niðurstöðu að þriggja þátta lausn væri skýrust og auðtúlkanlegust en hún skýrði 

alls 28,03% af dreifingunni. Sömu viðmið voru notuð og í þáttagreiningu á DAS-A listanum 

við að ákvarða hvaða atriði voru skoðuð í þáttalausninni. Eftir stóðu 32 atriði. Fyrsti þátturinn 

skýrði mest af dreifingunni eða 19,56% og hlóðu 18 atriði á þann þátt. Annar þáttur skýrði 4,4% 

af dreifingunni og hlóðu sex atriði á hann. Þriðji þáttur skýrði svo 4,07% af dreifingunni og 

hlóðu átta atriði á hann. Ákveðið var að nefna fyrsta þáttinn mat á frammistöðu (performance 

evaluation), annan þáttinn sjálfsstjórn (self-control) og þriðja þáttinn þörf fyrir samþykki (need 

for approval).  Í töflu 6 má sjá atriðin sem hlaða á þættina og þáttahleðslu atriðanna. Í viðauka 

IV má sjá töflu IV.2 yfir skýrða dreifingu atriða og í viðauka V má sjá skriðurit á mynd V.2.

Athugasemd: (s) eru snúin atriði. 

Tafla 6. Þættir DAS-B og þáttahleðslur atriða.  

 Hleðsla 

Þáttur 1. Mat á frammistöðu ( = 0,86) Þáttur  1 Þáttur  2 Þáttur  3 

12. Annað fólk getur sýnt mér umhyggju, jafnvel þótt það viti um alla mína veikleika (s) 0,653 -0,002 0,133 

5.   Fólki mun líka vel við mig, jafnvel þótt ég njóti ekki velgengni (s) 0,643 -0,067 -0,010 

34.  Fólk mun hafna þér ef það þekkir alla veikleika þína 0,611 0,063 -0,083 

39.  Að leita til einhvers annars eftir ráðum eða hjálp er merki um veikleika 0,606 0,145 0,046 

25.  Ef manneskja nýtur ekki velgegni, þá er líf hennar tilgangslaust 0,593 0,232 0,012 

31.  Þegar ég tek áhættu, þá er ég bara að leita að vandræðum 0,563 -0,017 0,027 

18.  Maður ætti að hafa minna álit á sér, ef annað fólk samþykkir mann ekki 0,507 -0,022 -0,135 

22.  Ef ég segi eitthvað kjánalegt, þá þýðir það að ég er kjánaleg manneskja 0,474 0,056 -0,210 

37.  Ef mér gengur vel þá er það líklega tilviljun, ef mér gengur illa þá er það líklega mér að kenna 0,468 -0,023 -0,124 

30.  Ég ætti alltaf að hafa fullkomna stjórn á tilfinningum mínum (s) 0,462 -0,126 -0,059 

4.   Það er skammarlegt að sýna veikleika sína 0,456 0,209 -0,097 

8.   Ef manneskja sem ég elska, elskar mig ekki, þá þýðir það að enginn getur elskað mig 0,434 -0,100 -0,024 

15. Líf mitt er einskis virði nema ég nái árangri 0,425 0,076 -0,285 

14. Gagnrýni þarf ekki að koma þeim sem er gagnrýndur í uppnám (s) 0,411 -0,083 0,030 

33. Það má vera að ég geti haft áhrif á hegðun annarra, en ég get ekki stjórnað henni (s) 0,375 0,147 0,063 

6.   Fólk sem nýtur velgengni (lítur vel út, er þekkt eða ríkt) hlýtur að vera hamingjusamara en aðrir 0,370 0,175 -0,264 

26.  Manneskja þarf ekki að vera vel liðin af öðrum til að vera hamingjusöm (s) 0,335 -0,134 -0,167 

36.  Maður ætti að leita að hagnýtum frekar en fullkomnum lausnum á vandamálum (s) 0,309 0,073 0,149 

 

Þáttur 2. Sjálfsstjórn ( = 0,67) 

 

40.  Fólk ætti að standa sig vel í öllu sem það tekur sér fyrir hendur 0,122 0,569 -0,029 

28.  Ég ætti alltaf að hafa fullkomna stjórn á tilfinningum mínum 0,244 0,504 -0,108 

29.  Ég ætti alltaf að vera hamingjusamur/söm -0,048 0,477 -0,206 

9.    Ég ætti að geta leyst vandamál mín fljótt og án mikillar fyrirhafnar -0,165 0,360 0,003 

24.  Fólk ætti að geta stjórnað því hvað kemur fyrir það 0,062 0,343 -0,023 

11.  Ég ætti að geta þóknast öllum 0,269 0,330 -0,020 

 

Þáttur 3. Þörf fyrir samþykki ( = 0,77) 

 

2.    Ég verð að heilla nýja kunningja með framkomu minni, greind eða hnyttni, annars mun þeim 

nnnnekki líka vel við mig 

0,067 0,059 -0,643 

7.    Ég ætti að reyna að heilla annað fólk ef ég vil að því líki vel við mig -0,018 0,162 -0,565 

21.  Gildi mitt sem manneskja, veltur mikið á því hvað öðrum finnst um mig 0,244 -0,119 -0,560 

38.  Leiðin til að fá fólk til að líka við sig er að heilla það með persónuleika sínum -0,220 0,206 -0,546 

3.    Ef ég set þarfir annarra ofar mínum, þá ættu aðrir að hjálpa mér þegar ég þarf á því að halda -0,008 -0,013 -0,508 

13.  Það er hræðilegt ef fólki sem mér þykir vænt um, þykir ekki vænt um mig -0,085 -0,022 -0,472 

10.  Ef einhver sýnir mér engan áhuga, þá þýðir það að honum líki ekki vel við mig 0,299 0,019 -0,421 

16.  Fólk ætti að búa sig undir það versta, annars verður það fyrir vonbrigðum 0,246 0,129 -0,304 

Umræður 

 
Samkvæmt höfundum listanna, Weissman og Beck (1978), eiga DAS-A og DAS-B að vera 

sambærilegar og á frekar að nota þær í stað upprunalegu 100 atriða útgáfunnar (Weissman, 

1979). Tilgangur þessarar rannsóknar var að kanna próffræðilega eiginleika og 

þáttabyggingu DAS listanna í íslenskri þýðingu í úrtaki háskólanema til að meta hvort að 

útgáfurnar tvær séu í raun sambærilegar og hversu vel þær mæla þá undirliggjandi hugsmíð 

sem þeim er ætlað að mæla. Fylgni milli listanna tveggja var há (r = 0,83) sem styður það 

að um hliðstæðar útgáfur sé að ræða og er í samræmi við fyrri niðurstöður (Power o.fl., 1994; 

Weissman og Beck, 1978). Þó mætti búast við hærri fylgni þar sem útgáfurnar eiga að vera 

hliðstæðar samkvæmt Weissman og Beck (1978).  

Báðir listar höfðu marktæka fylgni við öll önnur mælitæki rannsóknarinnar en þó var 

enginn fylgnistuðull hærri en r = 0,38 og því er ekki hægt að segja að um sterk sambönd sé 

að ræða. Það sem vakti mesta athygli var að fylgni þeirra við undirkvarða HADS listans var 

ólík. DAS-A hafði hærri fylgni við þunglyndisundirkvarðann eins og við mátti búast og 

styður það við hugsmíðaréttmæti listans. Fyrri rannsóknir hafa bent til svipaðra niðurstaðna, 

en DAS-A hefur sýnt marktæka fylgni við ýmis mælitæki þunglyndis eins og 

þunglyndisundirkvarða GHQ (Power o.fl., 1994), Zung þunglyndiskvarða (Parker o.fl., 

1984) og ATQ og BDI (Chioqueta og Stiles, 2004; Sahin og Sahin; 1992). Í grein Moore og 

félaga (2014) hafði DAS-A listinn svipað háa fylgni við bæði BDI og SIAS metur 

félagskvíða en það vekur upp spurningar um aðgreiningarréttmæti listans. Í þessari rannsókn 

var þó fylgni DAS-A við þunglyndi nokkuð hærri en við kvíða. Hins vegar hafði DAS-B 

listinn hærri fylgni við kvíðaundirkvarða HADS listans sem er öfugt við það sem búist var 

við og vekur upp spurningar um aðgreiningarréttmæti listans. Svipaðar niðurstöður hafa 

komið fram en í grein Power og félaga (1994) hafði listinn ekki marktæka fylgni við 

þunglyndisundirkvarða GHQ. Þó höfðu báðar útgáfur DAS listans marktæka fylgni við Zung 

þunglyndiskvarða í rannsókn Parker og félaga (1984) en þó var fylgni DAS-A við Zung 

sterkari. Miðlungshá fylgni var þó á milli undirkvarða HADS sem bendir til þess að ekki er 

um óháðar hugsmíðar að ræða en það hefur komið fram í fyrri rannsóknum (Herrmann, 1997; 

Mykletun o.fl., 2001; Spinhoven o.fl., 1997). 

DAS listarnir höfðu báðir hærri fylgni við PSWQ heldur en búist var við. Bæði DAS-

A og DAS-B höfðu miðlungsháa fylgni við undirkvarða RRS-R og hærri fylgni við 

hugsanagruflsundirkvarða hans heldur en íhugunarundirkvarðann. Þetta er í samræmi við 

það sem búist var við þar sem hugræna hugsmíðin hugsanagrufl er nátengdari ógagnlegum 

viðhorfum sem DAS listarnir mæla og hefur neikvæðari afleiðingar í för með sér heldur en 

íhugun. Þetta styður því við hugsmíðaréttmæti listanna. Svipað há fylgni hefur fundist við 

önnur mælitæki sem mæla hugræn einkenni þunglyndis eins og við ATQ og BDI (Chioqueta 

og Stiles, 2004; Moore o.fl. 2014; Sahin og Sahin; 1992). Athyglisvert er að sjá að 

fylgnistuðlar DAS listanna við PSWQ eru þeir nákvæmlega sömu og við 

hugsanagruflsundirkvarða RRS-R. Það kemur á óvart því listarnir tveir, PSWQ og 

hugsanagruflsundirkvarði RRS-R, eiga að mæla að hluta til ólíkar hugsmíðar, þrálátar 

áhyggjur í kvíða annars vegar og hins vegar endurteknar hugsanir í þunglyndi. Þessar 

niðurstöður styðja því ekki við aðgreiningarréttmæti listanna, fylgnin við 

hugsanagruflsundirkvarða RRS-R hefði átt að vera mun hærri en við PSWQ ef listarnir ættu 

að geta greint vel á milli einkenna þunglyndis og kvíða. Áhugavert er að skoða fylgni RRS-

R undirkvarðanna við önnur mælitæki rannsóknarinnar (tafla 4) en báðir undirkvarðar hafa 

mun hærri fylgni við kvíðaundirkvarða HADS heldur en þunglyndisundirkvarða hans. Það 

er í ósamræmi við það sem búast hefði mátt við. Einnig er fylgni mun hærri en búast hefði 

mátt við milli RRS-R undirkvarðanna og PSWQ. Svo virðist vera sem lítill munur sé á 

mælingum hugsmíðanna þrálátra áhyggja og endurtekna hugsana í þessari rannsókn. Það 

sem gæti útskýrt þetta er að mikill samsláttur er milli þunglyndis og kvíða almennt (Kessler 

og Wang, 2009). 

Í allsherjargreiningu Dozois og félaga (2003) kemur fram að meðalskor DAS listanna 

hafi oftast verið í kringum 119 óháð tegund úrtaks. Þó eru aðeins tvær rannsóknir innan 

allsherjargreiningarinnar sem rannsaka DAS-B svo þessi tala er aðallega fengin út frá 

rannsóknum á DAS-A listanum. Þó nokkur munur var á meðaltölum á skorum milli DAS-A 

og DAS-B í þessari rannsókn en meðaltal á DAS-B var marktækt hærra og er það í samræmi 

við fyrri niðurstöður (Parker o.fl., 1984; Power o.fl., 1994). Þó að um marktækan mun hafi 

verið að ræða reyndist stærð mismunar (Cohens d) vera d = 0,27 sem bendir til þess að sá 

munur sé lítill. Ekki kom fram marktækur kynjamunur, hvorki á DAS-A né á DAS-B, en 

það er í samræmi við fyrri rannsóknir sem hafa sýnt fram á að yfirleitt komi ekki fram 

kynjamunur á DAS listunum (Dozois o.fl., 2003; Oliver og Baumgart, 1985; Sahin og Sahin, 

1992; You o.fl., 2008). Konur skoruðu marktækt hærra á kvíðaundirkvarða HADS en ekki 

var marktækur munur milli kynja á þunglyndisundirkvarða en þetta er samræmi við fyrri 

niðurstöður (Herrmann, 1997). Konur skoruðu líka marktækt hærra á PSWQ en þær 

niðurstöður hafa komið fram áður (Topper o.fl., 2014). Konur fengu einnig hærra skor á 

báðum undirkvörðum RRS-R en kynjamunur var einungis marktækur á 

hugsanagruflsundirkvarða listans en sá kynjamunur hefur áður komið fram í fyrri 

rannsóknum (Traynor o.fl., 2003). Þessar niðurstöður koma ekki á óvart þar sem bæði 

þunglyndi og kvíði er algengari meðal kvenna (Nolen-Hoeksema, 2001; Vesga-López o.fl., 

2008) en það að ekki hafi verið marktækur kynjamunur á þunglyndisundirkvarða HADS 

listans er ekki í samræmi við þá staðreynd.  

 Þáttgreining á DAS listunum leiddi í ljós tvo þætti á DAS-A og þrjá þætti á DAS-B. 

Þættir DAS-A listans voru nefndir mat á frammistöðu (α = 0,91)  og þörf fyrir samþykki (α 

= 0,78) og skýrðu samanlagt 29,45% af dreifingunni. Þættir DAS-B listans voru nefndir mat 

á frammistöðu (α = 0,86), sjálfsstjórn (α = 0,67)  og þörf fyrir samþykki (α = 0,77) og skýrðu 

samanlagt 28,03% af dreifingunni. Eins og sjá má höfðu listarnir tvo sambærilega þætti en 

það styður það að um sambærilegar útgáfur sé að ræða þó svo að fjöldi þátta hafi ekki verið 

sá sami. Aðrar rannsóknir hafa líka komist að því að listarnir samanstandi af sambærilegum 

þáttum (Parker o.fl., 1984; Power o.fl., 1994) en Oliver og Baumgart (1985) fundu þó ekki 

sambærilega þætti í listunum. Svipaðir eða sömu þættir DAS-A hafa fundist í fyrri 

rannsóknum í mismunandi úrtökum annað hvort einir og sér eða sem hluti af þriggja eða 

fjögurra þátta lausn og hafa þeir verið nefndir perfectionism, performance evaluation eða 

achievement annars vegar og hins vegar need for approval eða dependency (Cane o.fl., 1986; 

de Graaf o.fl., 2009; Imber o.fl., 1990; Moore o.fl., 2014; Oliver og Baumgart, 1985; Power 

o.fl., 1994; Sahin og Sahin, 1992; Wong o.fl., 2008). Þegar atriði þáttanna tveggja eru borin 

saman við atriði svipaðra þátta úr fyrri rannsóknum sést að mörg atriðin eru þau sömu innan 

þáttanna (Cane o.fl., 1986; Parker o.fl., 1984; Power o.fl., 1994; Sahin og Sahin, 1992; Wong 

o.fl., 2008). 

 Aðeins hafa þrjár fyrri rannsóknir skoðað þáttabyggingu DAS-B listans og fundist 

hafa annað hvort þrír (Power o.fl., 1994) eða fjórir þættir (Oliver og Baumgart, 1985; Parker 

o.fl., 1984) sem ekki hafa verið sambærilegir milli rannsókna. Eini sambærilegi þátturinn 

hefur verið need for approval (Oliver og Baumgart, 1985; Parker o.fl., 1984) en sá þáttur 

kom einnig fram í þáttalausn þessarar rannsóknar. Power og félagar (1994) eru þeir einu sem 

hafa birt atriðalista hvers þáttar á DAS-B, því er ekki um margar fyrri rannsóknir að ræða til 

samanburðar við þessa rannsókn. Þegar atriði þáttanna þriggja í þessari rannsókn eru borin 

saman við þriggja þátta lausn Power og félaga (1994) viriðist ekki vera mikið samræmi milli 

þátta. Mestu líkindin eru milli annars þáttar beggja lausna, sjálfsstjórn og self-control, en að 

öðru leyti er ósamræmi milli þátta (Power o.fl., 1994).  

Þar sem ýmislegt bendir til þess að útgáfurnar séu ekki hliðstæðar í raun og að 

ósamræmi sé í próffræðilegum eiginleikum þeirra, hefur verið bent á það að hugsanlega sé 

betra að notast við upprunalegu 100 atriða útgáfu listans (Oliver og Baumgart, 1985) eða 

jafnvel styttri endurgerða útgáfu listanna (de Graaf o.fl., 2009; Moore o.fl., 2014; Power 

o.fl., 1994). Í þessari rannsókn virðist DAS-B listinn greina verr á milli þunglyndis og kvíða 

heldur en DAS-A listinn. Einnig benda niðurstöður til þess að DAS-B listinn sé frekar að 

mæla einkenni kvíða heldur en þunglyndis í þessu úrtaki. DAS-A virðist þó einnig mæla 

einkenni kvíða upp að vissu marki, samanber fylgni hans við PSWQ. Því virðast listarnir 

ekki eingöngu mæla hugsmíðar tengdar þunglyndi heldur einnig hugsmíðar tengdar kvíða. 

Hafa skal í huga að um úrtak háskólanema er að ræða en námsárunum geta oft fylgt 

kvíðaeinkenni, til dæmis þrálátar áhyggjur, varðandi ýmislegt eins og fjármál og 

námsárangur. Einnig var kynjahlutfallið í rannsókninni nokkuð ójafnt þar sem konur voru í 

meirihluta og meðalaldur þátttakenda var ekki hár. Því er nauðsynlegt að endurtaka þessa 

rannsókn í úrtaki með jafnara kynjahlutfalli og jafnvel bera saman niðurstöður í almennu 

úrtaki og í klínísku úrtaki.  

Niðurstöður þessarar rannsóknar og fyrri rannsókna benda til þess að ósamræmi sé í 

niðurstöðum á próffræðilegum eiginleikum listanna og því má álykta að mögulega sé ekki 

um sambærilegar útgáfur að ræða. Í þessari rannsókn voru þó einhverjar vísbendingar um að 

um hliðstæðar útgáfur væri að ræða þar sem fylgni milli þeirra var nokkuð há og 

þáttabygging svipuð en ósambærileg fylgni listanna við undirkvarða HADS listans var í 

mótsögn við það að útgáfurnar séu hliðstæðar. Sú staðreynd að próffræðilegar niðurstöður 

DAS-B útgáfunnar séu á svo miklu reiki bendir til þess að A útgáfa DAS listans sé ef til vill 

skýrari þar sem niðurstöður á próffræðilegum eiginleikum hans eru í flestum tilfellum 

sambærilegar. Þó verður að hafa það í huga að lítið er til af rannsóknum á DAS-B listanum 

og því ætti að setja rannsóknir á honum í forgang svo hægt sé að álykta betur um ágæti 

listans. Það þarf einnig fleiri rannsóknir á samanburði á DAS-A og DAS-B til þess að meta 

betur upprunalegu staðhæfingu Weissman og Beck (1978) um að útgáfurnar séu hliðstæðar 

í raun.  

Viðauki I 

Spurningalisti um viðhorf 

(Attitudes Inventory-Form A: DAS-A)  

  
Í þessum spurningalista eru fullyrðingar sem lýsa mismunandi skoðunum og viðhorfum fólks. Lestu hverja fullyrðingu 

vandlega og gerðu upp við þig hversu sammála eða ósammá þú ert þeim. Merktu við þann svarmögulega sem best lýsir 

því hvað þér yfirleitt finnst.    

   Algjörlega 

ósammála  
Mjög 

ósammála  
Frekar 

ósammála  
Hlutlaus  Frekar 

sammála  
Mjög 

sammála  
Algjörlega 

sammála  

1  Það er erfitt að vera hamingjusamur nema 

maður líti vel út, sé gáfaður, ríkur og 

skapandi  

              

2  Hamingja veltur frekar á viðhorfi mínu til 

sjálfs mín/sjálfrar mín, frekar en hvað öðru 

fólki finnst um mig  

              

3  Fólk mun líklega hafa minna álit á mér ef ég 

geri mistök  
              

4  Ef ég stend mig ekki alltaf vel, þá mun fólk 

ekki bera virðingu fyrir mér  
              

5  Að taka jafnvel smávægilega áhættu er 

heimskulegt því afleiðingarnar geta verið 

hörmulegar  

              

6  Það er mögulegt að ávinna sér virðingu 

annarra án þess að vera sérstaklega góður í 

einhverju  

              

7  Ég get ekki verið hamingjusamur/söm 

nema flestir sem ég þekki dáist að mér  
              

8  Ef manneskja biður um hjálp, þá er það 

merki um veikleika  
              

9  Ef ég stend mig ekki jafn vel og aðrir, þá 

þýðir það að ég er óæðri manneskja  
              

10  Ef ég geri mistök í því sem ég tek mér fyrir 

hendur, þá er ég misheppnuð manneskja  
              

11  Ef maður getur ekki gert eitthvað vel, þá er 

til lítils að vera að því  
              

12  Að gera mistök er í lagi því ég get lært af 

þeim  
              

13  Ef einhver er mér ósammála, þýðir það 

líklega að honum líki ekki við mig  
              

14  Ef mér mistekst að hluta til, þá er það jafn 

slæmt og að mistakast algjörlega  
              

15  Ef fólk veit hvernig maður er í raun og 

veru, þá mun það hafa minna álit á manni  
              

16  Ég er einskis virði ef mannskjan sem ég 

elska, elskar mig ekki  
              

17  Það er hægt að fá ánægju út úr því að gera 

eitthvað, óháð því hvernig það fer  
              

18  Fólk ætti að eiga raunhæfar líkur á að ná 

árangri áður en það hefst handa við að gera 

eitthvað   

              

19  Gildi mitt sem manneskja veltur mikið á 

því hvað öðrum finnst um mig  
              

20  Ef ég geri ekki hámarks kröfur til 

sjálfs/sjálfrar mín, þá enda ég líklega sem 

annars flokks manneskja  

              

framhald á næstu síðu...  

framhald… 

 

Attitudes Inventory-Form A  
(Dysfunctional Attitudes Scale-Form A: DAS-A)  
Höfundar: Weissman og Beck (1978) 

Þýðandi: Ragnar P. Ólafsson,  

Sigfríð J. Guðmundsdóttir og  

Tanja D. Björnsdóttir (2015) 

   Algjörlega 

ósammála  
Mjög 

ósammála  
Frekar 

ósammála  
Hlutlaus  Frekar 

sammála  
Mjög 

sammála  
Algjörlega 

sammála  

21  Ef ég á að vera einhvers virði, þá verð ég 

að skara fram úr á einhvern hátt  
              

22  Fólk með góðar hugmyndir er verðugra en 

fólk sem hefur þær ekki  
              

23  Ég ætti að taka það nærri mér ef ég geri 

mistök  
              

24  Mitt eigið álit skiptir mig meira máli en 

álit annarra á mér  
              

25  Til að vera góð, siðsöm og verðug 

manneskja, verð ég að hjálpa öllum sem 

þurfa á því að halda   

              

26  Mér finnst það lítillækka mig að þurfa að 

spyrja að einhverju  
              

27  Það er hræðilegt ef fólk sem skiptir þig 

máli, hefur vanþóknun á þér  
              

28  Ef maður hefur ekki annað fólk til að 

reiða sig á, þá hlýtur maður að vera dapur  
              

29  Ég get náð mikilvægum markmiðum án 

þess að þræla mér út  
              

30  Maður getur tekið skömmum án þess að 

komast í uppnám  
              

31  Ég get ekki treyst fólki því það gæti verið 

vont við mig  
              

32  Maður getur ekki verið ánægð(ur) ef 

öðrum líkar ekki við mann  
              

33  Það er best að leggja til hliðar sína eigin 

hagsmuni til að þóknast öðru fólki  
              

34  Hamingja mín byggist meira á öðru fólki 

en á sjálfum/sjálfri mér  
              

35  Ég þarf ekki viðurkenningu annarra til að 

vera ánægð(ur)  
              

36  Ef maður forðast vandamálin, þá munu 

þau hverfa  
              

37  Ég get verið ánægð(ur) jafnvel þótt ég fari 

á mis við margt af því góða í lífinu  
              

38  Það skiptir mig miklu máli hvað öðru 

fólki finnst um mig  
              

39  Að vera einangraður frá öðrum hlýtur að 

leiða til óhamingju  
              

40  Ég get fundið hamingju án þess að einhver 

elski mig  

Viðauki II 

Spurningalisti um viðhorf  

(Attitudes Inventory-Form B: DAS-B)  

Í þessum spurningalista eru fullyrðingar sem lýsa mismunandi skoðunum og viðhorfum fólks. Lestu hverja fullyrðingu 

vandlega og gerðu upp við þig hversu sammála eða ósammá þú ert þeim. Merktu við þann svarmögulega sem best 

lýsir því hvað þér yfirleitt finnst.    

  framhald á næstu síðu...  

   Algjörlega 

ósammála  
Mjög 

ósammála  
Frekar 

ósammála  
Hlutlaus  Frekar 

sammála  
Mjög 

sammála  
Algjörlega 

sammála  

1  Maður getur verið hamingjusamur/söm 

þó maður leggi sig ekki fram við að 

þóknast öðru fólki  

              

2  Ég verð að heilla nýja kunningja með 

framkomu minni, greind eða hnyttni, 

annars mun þeim ekki líka vel við mig  

              

3  Ef ég set þarfir annarra ofar mínum, þá 

ættu aðrir að hjálpa mér þegar ég þarf á 

því að halda  

              

4  Það er skammarlegt að  

sýna veikleika sína  
              

5  Fólki mun líka vel við mig, jafnvel þótt 

ég njóti ekki velgengni  
              

6  Fólk sem nýtur velgengni (lítur vel út, er 

þekkt eða ríkt) hlýtur að vera 

hamingjusamara en aðrir  

              

7  Ég ætti að reyna að heilla annað fólk ef 

ég vil að því líki vel við mig  
              

8  Ef manneskja sem ég elska, elskar mig 

ekki, þá þýðir það að enginn getur 

elskað mig  

              

9  Ég ætti að geta leyst vandamál mín fljótt 

og án mikillar fyrirhafnar  
              

10  Ef einhver sýnir mér engan áhuga, þá 

þýðir það að honum líki ekki vel við mig  
              

11  Ég ætti að geta  

þóknast öllum   
              

12  Annað fólk getur sýnt mér umhyggju, 

jafnvel þótt það viti um alla mína 

veikleika  

              

13  Það er hræðilegt ef fólki sem mér þykir 

vænt um, þykir ekki vænt um mig  
              

14  Gagnrýni þarf ekki að koma þeim sem er 

gagnrýndur í uppnám  
              

15  Líf mitt er einskis virði 

nema  ég nái árangri  
              

16  Fólk ætti að búa sig undir það versta, 

annars verður það fyrir vonbrigðum  
              

17  Ég verð að vera gagnleg(ur), 

afkastamikil(l) og skapandi, annars 

hefur lífið  engan tilgang  

              

18  Maður ætti að hafa minna álit á sér, ef 

annað fólk samþykkir mann ekki  
              

19  Ég þarf ekki velþóknun annarra til  

að vera ánægð(ur)  
              

20  Ég get notið mín, jafnvel þótt öðrum líki 

ekki við mig  
              



46 

 

framhald...  

 

Attitudes Inventory-Form B  
(Dysfunctional Attitudes Scale-Form B: DAS-B)  
Höfundar: Weissman og Beck (1978) 

Þýðandi: Ragnar P. Ólafsson,  

Sigfríð J. Guðmundsdóttir og  

Tanja D. Björnsdóttir (2015) 

 

   Algjörlega 

ósammála  
Mjög 

ósammála  
Frekar 

ósammála  
Hlutlaus  Frekar 

sammála  
Mjög 

sammála  
Algjörlega 

sammála  

21  Gildi mitt sem manneskja, veltur mikið 

á því hvað öðrum finnst um mig  
              

22  Ef ég segi eitthvað kjánalegt, þá þýðir 

það að ég er kjánaleg manneskja  
              

23  Ef manneskja þarf að vera ein í langan 

tíma, þá mun hún verða einmana  
              

24  Fólk ætti að geta stjórnað því  

hvað kemur fyrir það  
              

25  Ef manneskja nýtur ekki velgengni, þá 

er líf hennar tilgangslaust  
              

26  Manneskja þarf ekki að vera vel liðin af 

öðrum til að vera hamingjusöm  
              

27  Ef einhver sýnir eigingirni, þá þýðir það 

að hann er eigingjörn manneskja  
              

28  Ég ætti alltaf að hafa fullkomna stjórn á 

tilfinningum mínum  
              

29  Ég ætti alltaf að vera 

hamingjusamur/söm  
              

30  Ég þarf ekki að komast í uppnám þótt 

öðrum þyki ég vera óaðlaðandi  
              

31  Þegar ég tek áhættu, þá er ég bara að 

leita að vandræðum  
              

32  Maður getur ekki haft áhrif á 

tilfinningar sínar, jafnvel þótt þær trufli 

mann  

              

33  Það má vera að ég geti haft áhrif á 

hegðun annarra, en ég get ekki stjórnað 

henni  

              

34  Fólk mun hafna þér ef það þekkir alla 

veikleika þína  
              

35  Það ætti að gagnrýna 

fólk fyrir mistök sín  
              

36  Maður ætti að leita að hagnýtum frekar 

en fullkomnum lausnum á vandamálum  
              

37  Ef mér gengur vel þá er það líklega 

tilviljun, ef mér gengur illa þá er það 

líklega mér að kenna  

              

38  Leiðin til að fá fólk til að líka við sig er 

að heilla það með persónuleika sínum  
              

39  Að leita til einhvers annars eftir ráðum 

eða hjálp er merki um veikleika  
              

40  Fólki ætti að standa sig vel í öllu  

sem það tekur sér fyrir hendur  

Viðauki III 

 

Mynd III.1. Dreifing heildarskora á DAS-A og DAS-B hjá þeim sem svöruðu báðum 

listum (n = 146). 

Viðauki IV 

 
 

 

 
 

 

  

Tafla IV.1. Skýrð dreifing atriða 

DAS-A listans. 
      Tafla IV.2. Skýrð dreifing atriða      

D    DAS-B listans. 

Viðauki V 

 
 

 

 
 
 

 

 

 

 

 

 
 
 
 
 
 
 
 

Mynd V.1. Skriðurit DAS-A listans. 

 

 

 

 

 

 

 

 

 

 

 

 

 

 

 

 

 

 

 

 

 

  

 

Mynd V.2. Skriðurit DAS-B listans.  


